
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 2019-2020 

 

ᒪᒃᐱᖅᑐᒐᖅ 2 14−ᖑᑎᓪᓗᒋᑦ 

 

ᐱᒋᐊᕐᓂᖓ 

ᓱᓕᑦᑎᐊᕐᓂᕐᒧᑦ ᑲᒥᓴᓇ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᑐᓂᓯᖃᑦᑕᕆᐊᖃᖅᐳᖅ, 

ᐅᓂᒃᑲᐅᓯᖃᕐᓗᓂ ᓱᓕᑦᑎᐊᕐᓂᕐᒧᑦ ᑲᒥᓴᓇ ᖃᓄᐃᓕᐅᓚᐅᕐᒪᖔᖓ ᑮᓇᐅᔭᓕᕆᓐᓇᐅᑉ 

ᐊᕐᕌᒍᒋᓚᐅᖅᑕᖓᓂ.  ᐅᑯᐊ ᐅᓂᒃᑳᑦ ᑐᓴᐅᒪᑎᑦᑎᔾᔪᑕᐅᕗᑦ ᒪᓕᒐᓕᐅᖅᑎᓂᒃ − ᑖᒃᑯᓄᖓᓗ 

ᓵᑕᒃᓴᐅᓐᖏᖢᓂ −−ᐊᒻᒪ ᓄᓇᕗᒻᒥᐅᓕᒫᑦ ᑐᓴᐅᒪᖁᓪᓗᒋᑦ ᖃᓄᐃᓕᐅᖃᑦᑕᓚᐅᕐᒪᖔᖓ 

ᑎᑎᕋᕐᕕᒐ 2019-2020 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ ᐃᓱᐊᓄᑦ ᑎᑭᖢᒍ. 

ᓄᓇᕗᒻᒥ ᓱᓕᑦᑎᐊᕐᓂᕐᒧᑦ ᑎᑎᕋᕐᕕᐊ ᓴᖅᑭᑕᐅᓚᐅᖅᓯᒪᔪᖅ 2001−ᒥ ᐊᑐᓕᖅᑎᑕᐅᖕᒪᑦ 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᓄᓇᕗᒻᒥ ᒪᓕᒐᓕᐅᖅᑏᑦ ᓯᕗᓪᓖᑦ ᐃᒃᓯᕚᖅᑎᓪᓗᒋᑦ. 

ᓱᓕᑦᑎᐊᕐᓂᕐᒧᑦ ᑲᒥᓴᓇ ᒪᓕᒐᓕᐅᕐᕕᖕᒧᑦ ᐊᒃᑐᐃᓂᖃᓐᖏᑦᑐᖅ ᐊᒻᒪ ᑎᒃᑯᐊᖅᑕᐅᕙᒃᖢᓂ 

ᓄᓇᕗᑦ ᑲᒥᓴᓇᖓᓐᓄᑦ, ᒪᓕᒃᖢᓂᒋᑦ ᒪᓕᒐᓕᐅᖅᑏᑦ ᐊᑐᓕᖁᔭᓕᐊᖏᑦ, ᐊᒻᒪ 

ᐃᓕᓯᒪᓲᖑᓪᓗᓂ ᑕᓪᓕᒪᓄᑦ ᐊᕐᕌᒍᓄᑦ.  ᓱᓕᑦᑎᐊᕐᓂᕐᒧᑦ ᑲᒥᓴᓇ ᐱᔭᒃᓴᓪᓗᐊᑕᕆᕚ 

ᐃᑲᔪᖃᑦᑕᕐᓗᓂ ᒪᓕᒐᓕᐅᖅᑎᓂᒃ ᐱᔭᒃᓴᖅᑖᕆᓯᒪᔭᒥᓂᒃ ᐱᓕᕆᐊᖃᕈᓐᓇᕐᓂᐊᕐᒪᑕ ᐊᒻᒪ 

ᑕᖅᑲᒃᑯᓂᖓ ᓯᕗᓪᓕᐅᔾᔨᓯᒪᐃᓐᓇᖃᑦᑕᕐᓂᕐᒥᒃ ᐊᖏᖅᓯᒪᑦᑎᐊᕐᓗᑎᒃ, ᓱᓕᑦᑎᐊᕐᓂᕐᒥᒃ 

ᑐᓐᖓᕕᖃᕐᓗᓂ ᐊᐅᓚᓂᖃᖃᑦᑕᕐᓗᓂ, ᐊᒻᒪ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᕐᒥᒃ 

ᓯᖁᒥᑦᑎᑦᑕᐃᓕᒪᓗᓂ. 

  



ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 2019-2020 

 

ᒪᒃᐱᖅᑐᒐᖅ 3 14−ᖑᑎᓪᓗᒋᑦ 

 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ 

ᐃᓚᐃᓐᓈᕆᔾᔮᖅᑰᓐᖏᑦᑐᖓ ᓄᓇᕗᒻᒥ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᐊᕐᕌᒍᒐᓴᐅᓕᖅᑐᖅ 

ᐊᑐᓕᖅᑎᑕᐅᓚᐅᖅᓯᒪᔪᖅ ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑏᑦ “ᑕᐃᒪᓐᖓᓕᒫᖅ 

ᖁᕝᕙᓯᖕᓂᖅᐹᒥᒃ ᓱᓕᑦᑎᐊᕐᓂᕐᒥᒃ ᐊᑐᖁᓪᓗᒋᑦ ᐃᓄᖕᓄᑦ ᐱᓕᕆᐊᕆᔭᕆᐊᖃᖅᑕᖏᓐᓂᒃ 

ᑲᒪᑎᓪᓗᒋᑦ”.  ᑖᓐᓇ ᐱᖁᔭᕐᔪᐊᖅ ᑐᕌᒐᖃᓗᐊᓐᖑᐊᖅᐳᖅ ᑕᖅᑲᒃᑯᓄᖔᖅᑐᑦ 

ᐱᔭᒃᓴᖅᑖᕆᓯᒪᔭᖏᑦ ᓯᕗᓪᓕᐅᑎᑕᐅᖃᑦᑕᕐᓗᑎᒃ ᐃᒻᒥᒨᖓᔪᓂᑦ.  ᓴᖅᑭᔮᖅᑎᑦᑎᕗᖅ 

ᓄᓇᕗᒻᒥᐅᑦ ᐱᔪᒪᔭᖏᓐᓂᒃ ᐊᒻᒪ ᑭᓐᖒᒪᔭᖏᓐᓂᒃ ᓂᕈᐊᖅᓯᔭᒥᓂᒃ ᑭᒡᒐᖅᑐᐃᔨᒥᓂᑦ.  

ᓂᕈᐊᖅᑕᐅᓯᒪᔪᑦ ᓇᓗᖅᑯᑎᒋᔭᐅᓐᖏᓐᓂᖏᓐᓂᒃ ᓴᖅᑭᔮᖅᑎᑦᑎᕗᖅ ᐱᓕᕆᐊᒥᓂᒃ 

ᐱᓕᕆᐊᖃᖅᑎᓪᓗᒋᑦ.  ᓴᖅᑭᔮᖅᑎᑦᑎᒃᑲᓐᓂᖅᐳᖅ ᑕᖅᑲᒃᑯᓄᖓ ᓇᓗᖅᑯᑎᒋᔭᐅᓐᖏᓐᓂᖓ 

ᓱᓕᑦᑎᐊᕐᓂᕐᒥᒡᓗ ᑐᓐᖓᕕᖃᕐᓂᖓᓂᒃ ᒪᓕᒐᓕᐅᕐᕕᒃ ᑎᒥᐅᓗᓂ. 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᑐᓐᖓᕕᓪᓗᐊᑕᖏᑦ ᐃᒪᐃᓕᖓᕗᑦ: 

a) ᓱᓕᑦᑎᐊᕐᓂᖅ ᓯᕗᓪᓕᖅᐹᖑᕗᖅ ᖁᕝᕙᓯᖕᓂᖅᐹᖑᓪᓗᓂᓗ ᓂᕈᐊᖅᑕᐅᓯᒪᔫᑉ 

ᑎᑎᕋᕐᕕᐊᓂ; 

b) ᓄᓇᕗᒻᒥᐅᑦ ᓂᕆᐅᖕᓂᖃᖅᐳᑦ ᑕᐃᒃᑯᐊ ᓂᕈᐊᖅᓯᒪᔭᖏᑦ ᐊᐅᓚᑦᓯᔨᒋᔪᒪᔭᖏᑦ 

ᑕᖅᑲᒃᑯᓄᖓ ᐱᓕᕆᐊᒥᓂᒃ ᑲᔪᓯᑦᑎᐊᖅᑎᑦᑎᓂᐊᕐᓂᖏᓐᓂᒃ ᐊᒻᒪ ᐃᒻᒥᒨᖓᔪᑦ 

ᐋᖅᑭᒃᓱᖅᓯᒪᓗᓂᒋᑦ ᑕᖅᑲᒃᑯᓄᖓ ᓇᓗᖅᑯᑎᒋᔭᐅᓕᕐᓂᐊᓐᖏᒻᒪᑕ ᐊᑐᓂ, ᒪᓕᒐᓕᐅᕐᕕᒡᓗ 

ᐅᐱᓐᓇᖅᑑᑎᓪᓗᓂᐅᒃ ᐱᔾᔪᑎᒃᓴᖃᑦᑎᐊᖅᑎᓪᓗᓂᐅᒡᓗ ᒪᓕᒐᓕᐅᕐᕕᒃ ᐊᒻᒪ ᒪᓕᒐᓕᐅᖅᑏᑦ; 

c) ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑏᑦ ᐊᖏᖅᓯᒪᑦᑎᐊᖅᐳᑦ, ᐋᖅᑭᒃᓱᐃᓂᕐᒥᒃ ᑕᖅᑲᐅᖓ 

ᐱᔭᒃᓴᖅᑖᕆᓯᒪᔭᒥᖕᓂᒃ ᐊᒻᒪ ᐃᒻᒥᒨᖓᔪᑦ ᐊᕕᒃᑕᐅᓯᒪᓂᖏᓐᓂᒃ, ᓂᕆᐅᒋᔭᑦ ᐊᖏᖅᓯᒪᓗᒋᑦ 

ᒪᑐᐃᖓᓗᑎᒃ, ᑐᕌᒐᖃᕐᓗᑎᒃ ᐊᒻᒪ ᐃᓚᐃᓐᓈᕆᓯᒪᓐᖏᓪᓗᑎᒃ, ᐊᒻᒪ ᓵᑕᒃᑕᐅᓗᑎᒃ 

ᖃᓄᐃᓕᐅᕐᓂᕐᒥᓄᑦ; ᐊᒻᒪ 

d) ᒪᓕᒐᓕᐅᕐᕕᒃ ᓄᓇᕗᒻᒥᐅᓄᑦ ᐊᑑᑎᖃᑦᑎᐊᕐᓂᖅᐹᒃᑯᑦ ᐱᔨᑦᑎᕈᓐᓇᖅᐳᑦ ᒪᓕᒐᓕᐅᖅᑏᑦ 

ᐊᔾᔨᒌᓐᖏᑦᑐᓂᒃ ᐃᖅᑲᓇᐃᔮᖃᕐᓂᑯᕕᓂᐅᒃᐸᑕ ᐊᒻᒪ ᐃᓚᒋᔭᐅᑦᑎᐊᖏᓐᓇᕐᓗᑎᒃ ᓄᓇᓕᖕᒥᑕ 

ᑮᓇᐅᔭᓕᐅᕋᓱᐊᕐᓂᖏᓐᓂᒃ ᐃᓅᖃᑎᒌᖕᓂᖏᓐᓂᓗ. 

 

ᓄᓇᕗᒻᒥᐅᑦ ᒪᓕᒐᓕᐅᖅᑎᒥᓂᑦ ᓂᕆᐅᖕᓂᖃᖅᐳᑦ ᐱᓂᐊᕐᓂᖃᕐᓗᑎᒃ ᒪᑐᐃᖓᑦᑎᐊᕐᓗᑎᒃ, 

ᑐᕌᒐᖃᕐᓗᑎᒃ ᐊᒻᒪ ᐃᓚᐃᓐᓈᕆᓐᖏᓪᓗᑎᒃ.  ᒪᓕᒐᓕᐅᖅᑎ ᐱᔭᒃᓴᖅᑖᖅᑎᑕᐅᓯᒪᕗᖅ 

ᑕᖅᑲᒃᑯᓄᖓ ᑐᕌᖓᔪᑦ ᓯᕗᓪᓕᐅᑎᓯᒪᑎᑦᑎᓂᕐᒥᒃ ᐃᒻᒥᒨᖓᔪᑦ ᑭᖑᕝᕕᐅᑎᓯᒪᓗᓂᒋᑦ. 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᓇᓗᓇᐃᔭᐃᓯᒪᕗᖅ ᒪᓕᒐᓕᐅᖅᑎᐅᑉ ᐱᔭᒃᓴᖅᑖᕆᓯᒪᔭᖏᓐᓂᒃ 

ᐅᑯᐊ ᑭᓱᑐᐃᓐᓇᕐᓄᑦ ᑐᕌᖓᔪᑦ ᒪᓕᒐᐃᑦ ᒪᓕᒡᓗᓂᒋᑦ: 

(a) ᑎᑎᕋᕐᕕᒃᑯ ᐱᔭᒃᓴᖅᑖᕆᓯᒪᔭᓂ ᐱᓕᕆᐊᕆᓗᓂᒋᑦ ᐊᒻᒪ ᐃᒻᒥᒨᖓᔪᑦ ᐋᖅᑭᒡᓗᒋᑦ 

ᓇᓗᖅᑯᑎᒋᔭᐅᓕᕈᑎᒋᓂᐊᓐᖏᒻᒪᒋᑦ ᑕᑎᒋᔭᐅᔪᓐᓇᕐᓗᓂᓗ ᓱᓕᑦᑎᐊᕐᓂᒃᑯᑦ, ᑐᕌᒐᖃᕐᓂᒃᑯᑦ 

ᐃᓚᐃᓐᓈᖃᓐᖏᓐᓂᒃᑯᓪᓗ. 

ᒪᒃᐱᖅᑐᒐᖅ 4 14−ᖑᑎᓪᓗᒋᑦ 

 

(b) ᖃᓄᐃᑦᑐᑐᐃᓐᓇᕐᓂᒃ ᐊᑭᓕᖅᑕᐅᒋᐊᖃᓐᖏᓚᖅ, ᑕᑯᕚᖅᑖᕆᐊᖃᓐᖏᓚᖅ 

ᐃᑲᔫᓯᐊᖅᑖᕆᐊᖃᓐᖏᓚᕐᓘᓐᓃᑦ, ᑕᐃᒪᐃᑦᑐᓂᒃ ᐱᒍᓂ ᑕᖅᑲᒃᑯᓄᖓ 

ᓇᓗᖅᑯᑎᒋᔭᐅᓕᑐᐃᓐᓇᕆᐊᖃᕐᒪᑦ ᑕᑎᒋᔭᐅᔪᓐᓇᐃᓪᓕᓗᓂᓗ, ᓱᓕᑦᑎᐊᕐᓂᕐᒥᒃ, 

ᑐᕌᒐᖃᕐᓂᕐᒥᒃ ᐃᓚᐃᓐᓈᕆᐊᖃᓐᖏᓐᓂᕐᒥᒡᓗ ᑐᓐᖓᕕᖃᕆᐊᖃᕐᒪᑦ ᒪᓕᒐᓕᐅᖅᑎ, ᐊᒻᒪ 

ᐊᓯᓕᒫᖏᓐᓂᒃ ᐊᑐᑦᑎᐊᓐᖏᑦᑑᔭᕆᐊᖃᓐᖏᓚᖅ ᑕᖅᑲᒃᑯᓄᖓ 

ᑕᑯᓐᓇᖅᑕᐅᕐᔪᐊᕈᑎᒋᔪᓐᓇᖅᑕᒥᓂᒃ; 

(c) ᐃᒻᒥᒨᖓᔪᑦ ᐋᖅᑭᒃᓱᕐᓗᒋᑦ ᐱᖁᔭᕐᔪᐊᑉ ᐃᓗᐊᓃᑦᑐᑦ ᒪᓕᒡᓗᓂᒋᑦ ᐃᒻᒥᒧᑦ 

ᐊᒡᕕᐊᕈᑎᖃᓕᕐᓂᐊᓐᖏᓐᓇᒥ; ᐊᒻᒪ 

(d) ᓇᐅᒃᑯᑐᐃᓐᓇᖅ ᐃᒻᒥᒧᑦ ᐊᒡᕕᐊᕈᑎᖃᕐᓂᐊᕈᓇᕈᓂ ᐋᖅᑭᒃᓱᕐᓗᒋᑦ ᑕᖅᑲᒃᑯᓄᖓ 

ᓇᓗᖅᑯᑎᒋᔭᐅᓕᕐᓂᐊᓐᖏᓐᓇᒥ. 

 

ᐱᖁᔭᕐᔪᐊᑉ ᐃᓗᐊᓃᑦᑐᑦ ᐃᓘᓐᓇᐸᓗᖏᑦ ᐱᔾᔪᑎᖃᖅᐳᑦ ᐃᒻᒥᒧᑦ 

ᐊᒡᕕᐊᕈᑎᖃᖅᑕᐃᓕᒪᓂᕐᒥᒃ ᐱᔾᔪᑎᒋᓗᒋᑦ ᑕᖅᑲᐅᖓ ᑐᕌᖓᔪᑦ ᐊᒻᒪ ᐃᒻᒥᒧᑦ 

ᐱᕚᓪᓕᐅᑕᐅᔪᓐᓇᖅᑐᑦ. 

ᐱᖁᔭᕐᔪᐊᖅ ᓇᓗᓇᐃᖅᓯᒪᔪᓂᒃ ᐱᔭᒃᓴᖅᑖᓂᒃ ᐊᑐᕆᐊᖃᓐᖏᑦᑐᓂᒡᓗ ᓇᓗᓇᐃᔭᐃᓯᒪᕗᖅ 

ᐊᑐᓂ ᓂᕈᐊᖅᑕᐅᓯᒪᔪᓄᑦ ᒪᓕᒐᓕᐅᖅᑎᓄᑦ ᐊᑐᖅᑕᐅᔭᕆᐊᓕᖕᓂᒃ, ᐆᒃᑑᑎᒋᓗᒍ: 

 ᐱᔭᒃᓴᖅᑖᖅᑎᑕᐅᓯᒪᕗᖅ ᐊᕐᕌᒍᑕᒫᖅ ᑕᖅᑲᐅᓐᖓᖅᑐᒃᓴᓂᒃ ᑕᑕᑎᕆᓗᓂ, 

ᓇᓗᓇᐃᔭᐃᓗᓂ ᒪᓕᒐᓕᐅᖅᑎᐅᑉ ᐱᖁᑎᖏᓐᓂᒃ, 

ᐊᑭᓕᒃᓴᓐᖑᑐᐃᓐᓇᕆᐊᓕᖕᓂᒃ, ᓇᑭᑦ ᑮᓇᐅᔭᖅᑖᖃᑦᑕᕐᓂᕐᒥᓂᒃ ᐊᓯᖏᓐᓂᓗ 

 ᑕᑕᑎᕆᔭᕆᐊᓕᒃ ᑕᖅᑲᐅᓐᖓᖅᑐᒃᓴᓂᒃ ᐊᓯᖏᓐᓂᒃ ᐅᕝᕙᓘᓐᓃᑦ 

ᓇᓗᓇᐃᔭᐃᓗᓂ ᑕᑯᕚᖅᑖᕆᓯᒪᔭᒥᓂᒃ ᐃᑲᔫᓯᐊᖅᑖᕆᓯᒪᔭᒥᓂᒡᓗ 

ᑕᐃᒪᐃᑦᑕᕆᐊᖃᕈᓂ 

 ᐱᔭᒃᓴᖅᑖᖅᑎᑕᐅᓯᒪᕗᖅ ᐊᕐᕌᒍᑕᒫᖅ ᑲᑎᒪᖃᑎᖃᖃᑦᑕᕐᓂᕐᒥᒃ ᓱᓕᑦᑎᐊᕐᓂᕐᒧᑦ 

ᑲᒥᓴᓇᒥᒃ, ᕿᒥᕐᕈᓇᒍᓐᓇᕐᒪᑕ ᒪᓕᒐᓕᐅᖅᑎᐅᑉ ᐱᔭᒃᓴᖅᑖᕆᓯᒪᔭᖏᓐᓂᒃ 

ᓱᓕᑦᑎᐊᕐᓂᒃᑯᑦ ᐱᖁᔭᕐᔪᐊᖅᑎᒍᑦ 

 ᐊᑐᕆᐊᖃᓐᖏᓚᖅ “ᖄᒃᑲᓐᓂᐊᒍᑦ” ᑮᓇᐅᔾᔭᒃᓴᐅᑎᓂᒃ, ᑕᑯᕚᖅᑖᕐᓂᕐᒥᒃ 

ᐃᑲᔫᓯᐊᖅᑖᕐᓂᕐᒥᒡᓘᓐᓃᑦ ᒪᓕᒐᓕᐅᖅᑎᐅᑉ ᓂᕈᐊᖅᑕᐅᓯᒪᓂᕐᒥᒍᑦ ᐱᔭᒃᓴᒥᓄᑦ 

ᐊᑐᓂᖃᖅᐸᑦ 

 ᐊᑐᕆᐊᖃᓐᖏᓚᖅ ᑳᓐᑐᕌᒃᑖᕐᓂᕐᒥᒃ ᓄᓇᕗᑦ ᒐᕙᒪᒃᑯᓐᓂᑦ ᐅᕝᕙᓘᓐᓃᑦ 

ᓇᓕᐊᑐᐃᓐᓇᕐᓂᑦ ᑎᒥᓐᖑᖅᑎᓯᒪᔭᖏᓐᓂᑦ 

 ᐃᒻᒥᒧᑦ ᐊᒡᕕᐊᕈᑎᓐᖑᕈᓐᓇᖅᑐᓕᒫᓂᒃ ᐊᑐᕆᐊᖃᓐᖏᓚᖅ, ᐱᑕᖃᖅᐸᓪᓗ 

ᓇᓗᓇᐃᕐᓗᒋᑦ 

 ᐊᑐᕆᐊᖃᓐᖏᓚᖅ ᐊᑐᑦᑎᐊᓐᖏᓐᓂᕐᒥᒃ ᒪᓕᒐᓕᐅᖅᑎᐅᓗᓂ ᑐᓴᐅᒪᔾᔪᑎᓂᒃ 

ᑐᓴᖅᑕᕕᓂᕐᒥᓂᒃ 

 ᐊᑐᕆᐊᖃᓐᖏᓚᖅ ᑕᐃᒫᖑᓐᖏᑦᑐᖅ ᐃᓱᒪᓕᐅᖅᑎᑦᑎᓇᓱᖕᓂᕐᒥᒃ 

 ᐊᑐᕆᐊᖃᓐᖏᓚᖅ ᑕᐃᒫᖑᓐᖏᑦᑐᖅ ᐊᔭᐅᖅᑐᐃᓇᓱᖕᓂᕐᒥᒃ 

ᒪᒃᐱᖅᑐᒐᖅ 5 14−ᖑᑎᓪᓗᒋᑦ 

 

ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐱᔭᒃᓴᖅᑖᕆᓯᒪᔭᖏᑦ 

ᓱᓕᑦᑎᐊᕐᓂᕐᒧᑦ ᑲᒥᓴᓇ ᓄᓇᕗᑦ ᑲᒥᓴᓇᖓᓐᓄᑦ ᑎᒃᑯᐊᖅᑕᐅᓲᖑᕗᖅ, ᒪᓕᒃᖢᒋᑦ 

ᒪᓕᒐᓕᐅᖅᑏᑦ ᐊᑐᓕᖁᔭᓕᐊᖓ.  ᑎᒃᑯᐊᖅᑕᐅᓚᐅᖅᓯᒪᔪᖓ ᐊᒃᑑᐸ 23, 2018−ᒥ 

ᑕᓪᓕᒪᓄᑦ ᐊᕐᕌᒍᓄᑦ. 

ᓱᓕᑦᑎᐊᕐᓂᕐᒧᑦ ᑲᒥᓴᓇ ᒪᓕᒐᓕᐅᕐᕕᖕᒧᑦ ᐊᑕᓂᖃᓐᖏᖢᓂ ᐃᒻᒥᒃᑰᖅᖢᓂ ᑲᒪᔨᐅᕗᖅ, ᐊᒻᒪ 

ᑎᑎᕋᕐᕕᖓᓂᑦ ᐲᖅᑕᐅᔪᓐᓇᓐᖏᖢᓂ ᐱᔾᔪᑎᒃᓴᖃᓐᖏᓪᓗᓂᓂ ᐊᔪᓐᖏᑦᑎᐊᖅᑎᓪᓗᒍᓘᓐᓃᑦ.  

ᓱᓕᑦᑎᐊᕐᓂᕐᒧᑦ ᑲᒥᓴᓇ ᐃᓚᐃᓐᓈᕆᔭᖃᓐᖏᖢᓂ ᐊᐅᓚᑦᓯᕗᖅ ᓱᓕᑦᑎᐊᕐᓂᕐᒧᑦ 

ᐱᖁᔭᕐᔪᐊᕐᒥᒃ.  ᓱᓕᑦᑎᐊᕐᓂᕐᒧᑦ ᑲᒥᓴᓇ ᓱᓕᑦᑎᐊᕐᓂᕐᒧᑦ ᓱᓕᔪᕐᓇᐅᑎᓂᒃ 

ᐊᑐᕐᓂᐊᕐᓂᕋᖅᓯᒪᕗᖅ ᐃᓚᐃᓐᓈᕆᔭᖃᓐᖏᓪᓗᓂ ᐊᒻᒪ ᑲᓐᖑᓇᖅᑐᓂᒃ 

ᓴᖅᑭᑦᑎᓂᐊᓐᖏᓐᓂᕐᒥᒃ ᖃᐅᔨᒪᔨᑕᕆᔭᐅᓗᓂᓗ ᐅᖃᐅᓯᖃᔾᔮᓐᖏᓐᓂᕐᒥᒃ, ᑭᓯᐊᓂ 

ᑕᐃᒪᐃᑦᑕᕆᐊᖃᕈᓂ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᐊᑐᕐᓗᒍ.  ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ 

ᐃᓱᒪᓕᐊᖏᑦ ᐊᔪᐃᓐᓈᕆᔭᐅᔪᓐᓇᓐᖏᓚᑦ. 

ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐱᔭᒃᓴᓪᓗᐊᑕᖓ ᒪᓕᒐᓕᐅᖅᑎᓂᒃ ᐃᑲᔪᖃᑦᑕᕐᓗᓂ 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅᑎᒍᑦ ᖃᓄᐃᑦᑐᓂᒃ ᐃᖅᑲᓇᐃᔮᖅᑖᖅᓯᒪᖕᒪᖔᖓ ᐊᒻᒪ 

ᐊᑲᐅᓐᖏᓕᐅᕈᑎᑕᖃᖅᐸᑦ ᐊᑲᐅᓐᖏᓕᐅᕈᑎᑎᒍᓪᓘᓐᓃᑦ ᐋᖅᑭᒋᐊᕈᑎᓂᒃ 

ᖃᐅᔨᒪᔨᑕᕆᔭᐅᓪᓗᓂ ᐱᔾᔪᑎᖃᖅᑎᓪᓗᒋᑦ ᑕᑯᕚᖅᑖᕐᓂᕐᒥᒃ ᐃᑲᔫᓯᐊᖅᑖᕐᓂᕐᒥᒡᓗ 

ᑐᓂᔭᐅᔪᒪᑐᐃᓐᓇᕆᐊᓕᖕᓂᒃ ᒪᓕᒐᓕᐅᖅᑎᒧᑦ, ᖃᓄᐃᓕᐅᕐᓂᖏᑦ ᓈᒻᒪᒃᑐᑦ ᐊᒻᒪ ᐊᑐᖅᑐᑦ 

ᒪᓕᒐᓕᐅᖅᑎᐅᑉ ᑎᑎᕋᕐᕕᐊᓄᑦ ᐊᒻᒪ ᖃᓄᖅ ᑲᒪᒋᔭᐅᔭᕆᐊᖃᕐᓂᖏᑦ ᑲᓐᖑᓇᖅᑑᑎᑕᐅᔪᑦ 

ᑐᓴᐅᒪᔾᔪᑏᑦ.  ᓱᓕᑦᑎᐊᕐᓂᕐᒧᑦ ᑲᒥᓴᓇ ᐃᑲᔪᖅᑎᓪᓚᕆᐅᕗᖅ ᒪᓕᒐᓕᐅᖅᑎᓂᒃ.  

ᖃᐅᔨᒪᔨᑕᕆᔭᐅᓂᖅ ᐱᕐᔪᐊᖑᓂᖅᐹᖑᕗᑦ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ 

ᐱᔭᒃᓴᖅᑖᕆᓯᒪᔭᓕᒫᖏᓐᓂ. 

ᐊᑐᓂ ᒪᓕᒐᓕᐅᖅᑏᑦ ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ ᑲᑎᒪᖃᑎᖃᕆᐊᖃᖅᐳᑦ 

ᓂᕈᐊᖅᑕᐅᓚᐅᕐᕕᐊᑕ ᐅᓪᓗᖓᓂ 90 ᐅᓪᓗᑦ ᐊᓂᒍᓚᐅᓐᖏᓐᓂᖏᓐᓂ, ᐊᒻᒪ ᑭᖑᓂᐊᒍᑦ 

ᐊᕐᕌᒍᑕᒫᖅ.  ᑲᑎᒪᖃᑎᖃᓗᐊᓐᖑᐊᓲᖑᕗᖅ ᕿᒥᕐᕈᓇᒃᑕᐅᔪᓐᓇᕐᓂᐊᕐᒪᑕ ᒪᓕᒐᓕᐅᖅᑎᐅᑉ 

ᑕᑕᑎᖅᓯᒪᔭᖏᑦ ᑕᖅᑲᐅᓐᖓᖅᑐᒃᓴᑦ, ᐊᒻᒪ ᖃᐅᔨᒪᔨᑕᕆᔭᐅᓗᓂ ᒪᓕᒐᓕᐅᖅᑎᐅᑉ 

ᑭᓱᑐᐃᓐᓇᕐᓄᑦ ᓇᓗᓇᐃᖅᓯᒪᔪᓄᓪᓗ ᐱᔭᒃᓴᖅᑖᕆᓯᒪᔭᖏᓐᓂᒃ ᐊᑐᕐᓗᒍ ᓱᓕᑦᑎᐊᕐᓂᕐᒧᑦ 

ᐱᖁᔭᕐᔪᐊᖅ.  ᑲᑎᒪᓃᑦ ᐅᓪᓗᖏᓐᓂ ᐊᑯᓐᓂᖏᓐᓂ, ᒪᓕᒐᓕᐅᖅᑎ ᖃᖓᑐᐃᓐᓇᖅ 

ᐅᖃᖃᑎᖃᕈᓐᓇᖅᑐᖅ ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ ᐃᑲᔪᖅᑕᐅᔭᕆᐊᖃᑐᐊᕈᓂ ᖃᓄᐃᑦᑐᓂᒃ 

ᐱᔭᒃᓴᖅᑖᖅᓯᒪᖕᒪᖔᑦ ᐱᖁᔭᕐᔪᐊᖅᑎᒍᑦ.   

ᑕᖅᑲᐅᓐᖓᖅᑐᒃᓴᑦ ᑕᑕᑎᖅᓯᒪᔪᑦ 

ᒪᓕᒐᓕᐅᖅᑎᓕᒫᑦ ᑕᓪᓕᒪᖓᓐᓂ ᒪᓕᒐᓕᐅᖅᑎᐅᔪᑦ ᑕᖅᑲᐅᓐᖓᖅᑐᒃᓴᓂᒃ ᑕᑕᑎᖅᓯᒪᓕᖅᑐᑦ 

ᐱᕕᖃᕐᕕᐊᑕ ᑐᖔᓂ ᖃᐅᔨᒃᑲᖅᑕᐅᓚᐅᖅᑎᓪᓗᒋᑦ.  ᖄᒃᑲᓐᓂᐊᒍᑦ, ᑕᐃᕕᑎ ᖃᒪᓂᖅ 

(ᑐᓄᓂᖅ) ᑕᖅᑲᐅᓐᖓᖅᑐᒃᓴᓂᒃ ᑕᑕᑎᕆᓚᐅᖅᑐᖅ ᐱᕕᖃᕐᕕᐊᑕ ᑐᖔᓂ 

ᓂᕈᐊᖅᑕᐅᓵᖅᑐᓄᑦ ᐃᓕᑲᐅᑎᒋᔪᓄᓪᓗ ᑐᕌᖓᔪᓂᒃ. 

ᒪᒃᐱᖅᑐᒐᖅ 6 14−ᖑᑎᓪᓗᒋᑦ 

 

ᑕᖅᑲᐅᓐᖓᖅᑐᒃᓴᑦ ᑕᑕᑎᕆᐊᓖᑦ 1−ᒥ ᐃᓗᓕᖏᑦ ᐱᖁᔭᕐᔪᐊᖅᑎᒍᑦ ᑭᓲᔭᕆᐊᖃᕐᓂᖏᑦ 

ᓇᓗᓇᐃᔭᖅᓯᒪᕗᖅ, ᐊᒻᒪ ᖄᒃᑲᓐᓂᐊᒍᑦ ᐱᖁᑎᖏᑦ, ᐊᑭᓕᒃᓴᓐᖑᑐᐃᓐᓇᕆᐊᓖᑦ, ᑮᓇᐅᔭᑦ 

ᐃᓯᖅᐸᓪᓕᐊᔪᑦ, ᑳᓐᑐᕌᑦ, ᐃᓚᒋᔭᐅᔾᔪᑎᖃᕐᕕᖏᑦ ᐊᓯᖏᓪᓗ, ᐃᓚᓕᐅᓪᓗᒋᑦ 

ᖃᓄᐃᑦᑐᑐᐃᓐᓇᐃᑦ ᐊᐅᓚᑕᖏᑦ ᐊᑐᕆᐊᖃᓐᖏᑦᑐᓃᑦᑐᑦ, ᑭᓯᐊᓂᓗ ᑕᐃᒪᐃᒃᑲᓗᐊᖅᑎᓪᓗᒍ 

ᐱᔪᓐᓇᖅᑎᑕᐅᔪᑦ ᓱᓕᑦᑎᐊᕐᓂᕐᒧᑦ ᑲᒥᓴᓇᒧᑦ ᐱᖁᔭᕐᔪᐊᖅ ᐊᑐᖅᖢᒍ. 

ᑮᓇᐅᔭᓕᕆᓐᓇᐅᑉ ᐊᕐᕌᒍᒋᓚᐅᖅᑕᖓ ᐊᑐᖅᑎᓪᓗᒍ, ᒪᓕᒐᓕᐅᖅᑏᑦ ᑕᖅᑲᐅᓐᖓᖅᑐᒃᓴᓂᒃ 

ᑕᑕᑎᕆᐊᓖᑦ ᐃᓚᒋᐊᕈᑎᖏᓐᓂ ᑕᑕᑎᕆᓚᐅᖅᑐᑦ (ᑕᑕᑎᕆᐊᓕᒃ 2) ᐅᕝᕙᓘᓐᓃᑦ 

ᓴᖅᑭᑦᑎᓂᕐᒧᑦ ᑕᑕᑎᕆᐊᓕᖕᓂᒃ ᐊᑐᖅᑐᑦ ᑕᑯᕚᖅᑖᖅᑎᑕᐅᓂᕐᒧᑦ 

ᐃᑲᔫᓯᐊᖅᑖᖅᑎᑕᐅᓂᕐᒧᓪᓗ (ᑕᑕᑎᕆᐊᓕᒃ 3), ᑕᐃᒪᐃᑦᑕᕆᐊᖃᖅᑎᑕᐅᒃᐸᑦ ᓱᓕᑦᑎᐊᕐᓂᕐᒧᑦ 

ᑲᒥᓴᓇᒧᑦ ᐅᕝᕙᓘᓐᓃᑦ ᒪᓕᒐᓕᐅᖅᑎ ᐃᒻᒥᓂᒃ ᑕᐃᒪᐃᑎᑦᑎᒃᐸᑦ. 

ᑖᒃᑯᐊᓕᒫᖅ ᑕᖅᑲᐅᓐᖓᖅᑐᒃᓴᑦ ᑕᑕᑎᖅᓯᒪᔪᑦ ᑭᓇᑐᐃᓐᓇᕐᒧᑦ ᕿᒥᕐᕈᓇᒃᑕᐅᔪᓐᓇᖅᑐᑦ 

ᒪᓕᒐᓕᐅᕐᕕᐅᑉ ᑎᑎᕋᖅᑎᖓᑕ ᑎᑎᕋᕐᕕᐊᓂ ᐊᑭᓖᑐᐊᕈᑎᒃ ᐊᑭᓕᕆᐊᓕᖕᒥᓂᒃ. 

ᐊᕐᕌᒍᑕᒫᖅᓯᐅᒻᒥᒃ ᑲᑎᒪᖃᑎᖃᖃᑦᑕᕐᓂᖅ ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐊᑖᒍᑦ, ᒪᓕᒐᓕᐅᖅᑏᑦ ᐊᕐᕌᒍ ᐊᑕᐅᓯᐊᕐᓗᒍ ᓱᓕᑦᑎᐊᕐᓂᕐᒧᑦ 

ᑲᒥᓴᓇᒥᒃ ᑲᑎᒪᖃᑎᖃᖃᑦᑕᕆᐊᓖᑦ.  ᑕᒪᓐᓇ ᑲᑎᒪᓂᐅᔪᖅ ᓵᓐᖓᖃᑦᑕᐅᑎᓂᐅᔪᓐᓇᖅᑐᖅ 

ᐅᕝᕙᓘᓐᓃᑦ ᐅᖄᓚᐅᑎᒃᑯᑦ.  ᒪᓕᒐᓕᐅᖅᑏᑦ ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ 

ᑲᑎᒪᖃᑎᖃᓚᐅᖅᑐᑦ ᔫᓂ 2019-ᒥ ᐃᖃᓗᖕᓂ ᑲᑎᒪᕐᔪᐊᕐᓂᖃᖅᑎᓪᓗᒋᑦ ᐊᒻᒪ ᕕᕗᐊᕆ 

2020−ᒥ ᐃᖃᓗᖕᓂ ᓱᓕ.  ᐊᕐᕌᒍᑕᒫᖅ ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ ᑲᑎᒪᖃᑎᖃᖃᑦᑕᖅᐳᑦ 

ᕿᒥᕐᕈᓇᒍᓐᓇᕐᓂᐊᕋᒥᒃ ᑕᖅᑲᐅᓐᖓᖅᑐᒃᓴᑦ ᑕᑕᑎᖅᓯᒪᓂᖏᓐᓂᒃ ᑎᑎᕋᖅᑕᐅᓚᐅᖅᑐᓂᒃ 

ᒪᓕᒐᓕᐅᖅᑎᒧᑦ, ᐊᒻᒪ ᐊᓯᖏᓐᓂᒃ ᑲᑎᒪᔾᔪᑎᖃᕈᓐᓇᖅᑐᑦ ᐃᓱᒫᓘᑎᒋᔭᐅᔪᓂᒡᓘᓐᓃᑦ.  

ᒪᓕᒐᓕᐅᖅᑏᑦ ᑲᑎᒪᖃᑎᖃᕐᓂᖏᑦ ᑲᓐᖑᓇᖅᑑᑎᑕᐅᓲᑦ ᑭᓱᑐᐃᓐᓇᕐᓂᒃ 

ᐅᖃᐅᓯᖃᕈᓐᓇᖁᓪᓗᒋᑦ ᐊᒻᒪ ᖃᐅᔨᒪᔨᑕᖃᕈᓐᓇᖁᓪᓗᒋᑦ ᐃᑲᔪᖅᑎᖃᖁᓪᓗᒋᓪᓗ.   

ᐊᒻᒪ, ᑕᐃᕕᑎ ᖃᒪᓂᖅ ᑲᑎᒪᖃᑎᒋᓚᐅᖅᑕᕋ ᐊᒃᑑᐸ 2019−ᒥ ᐃᖃᓗᖕᓄᐊᑲᐃᓐᓇᕋᒪ.  

ᐃᖃᓗᖕᓄᐊᑲᐃᓐᓇᖅᑎᓪᓗᖓ ᐊᓯᖏᑦ ᒪᓕᒐᓕᐅᖅᑏᑦ ᐃᑲᔪᖅᑕᐅᔪᒪᔪᑦ 

ᐃᓱᒫᓘᑎᖃᖅᑐᓪᓘᓐᓃᑦ ᑲᑎᖃᑎᒋᔪᓐᓇᖅᓯᓚᐅᕐᒥᔭᒃᑲ.  

ᒪᓕᒐᓕᐅᖅᑏᑦ ᖃᐅᔨᒪᔨᑕᖃᕐᓂᖏᑦ ᐃᑲᔪᖅᑎᖃᕐᓂᖏᓪᓗ 

ᓇᓕᐊᑐᐃᓐᓇᖅ ᓂᕈᐊᖅᑕᐅᓯᒪᔪᖅ ᒪᓕᒐᓕᐅᖅᑎ ᖃᖓᑐᐃᓐᓇᖅ ᐅᖃᖃᑎᖃᕈᓐᓇᖅᑐᖅ 

ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ ᖃᐅᔨᒪᔨᑕᖃᕈᒪᒍᓂ ᐃᑲᔪᖅᑕᐅᔪᒪᒍᓂᓘᓐᓃᑦ ᐊᖏᖅᓯᒪᔭᒥᑕ 

ᒥᒃᓵᓄᑦ ᐊᑐᕐᓗᒍ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ.  ᐅᖃᐅᓯᐅᔪᑦ, ᖃᐅᔨᒪᔨᑕᕆᔭᐅᔾᔪᑕᐅᔪᑦ, 

ᐅᖃᐅᓯᒃᑰᖅᐸᑦ ᑎᑎᕋᖅᓯᒪᒃᐸᓪᓘᓐᓃᑦ, ᑲᓐᖑᓇᖅᑑᑎᑕᐅᔪᑦ, ᑕᐃᒪᐃᓐᖏᑦᑑᔪᓐᓇᖅᖢᓂ 

ᑭᓯᐊᓂ ᓇᓗᓇᐃᖅᑕᐅᑦᑎᐊᖅᓯᒪᔪᑦ ᒪᓕᒋᐊᓖᑦ ᐊᑐᕐᓗᒋᑦ.  ᒪᓕᒐᓕᐅᖅᑏᑦ 

ᖃᐅᔨᒪᔨᑕᖃᖅᑳᖁᕙᕗᑦ ᖃᓄᐃᓕᒋᐊᓚᐅᓐᖏᓐᓂᕐᒥᓂᒃ.  ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ 

ᐅᖃᖃᑎᖃᖅᑳᕈᓂ, ᐃᒻᒥᒧᑦ ᐊᒡᕕᐊᕈᑎᖃᓐᖏᑦᑑᔪᓐᓇᖅᑐᖅ ᐅᕝᕙᓘᓐᓃᑦ ᐊᓯᖏᓐᓂᒃ 

ᒪᒃᐱᖅᑐᒐᖅ 7 14−ᖑᑎᓪᓗᒋᑦ 

 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᓂᒃ ᓯᖁᒥᑦᑎᓐᖏᓪᓗᓂ, ᓯᖁᒥᑦᑎᓐᓂᕈᓂ ᑭᖑᓂᐊᒍᑦ 

ᖃᐅᔨᓴᖅᑕᐅᔭᕆᐊᖃᓕᕋᔭᕐᒪᑦ.  ᐱᐅᓂᖅᓴᐅᔪᖅ ᐊᐱᕆᖅᑳᖅᐸᑦ 

ᖃᓄᐃᓕᐅᕆᐊᓚᐅᓐᖏᓐᓂᕐᒥᓂᒃ.  ᒪᓕᒐᓕᐅᖅᑎ ᖃᐅᔨᒪᔨᑕᖃᕈᒪᒍᓂ ᓱᓕᑦᑎᐊᕐᓂᕐᒧᑦ 

ᑲᒥᓴᓇᒥᒃ ᑎᑎᖅᑲᑎᒍᑦ, ᐊᒻᒪ ᒪᓕᒐᓕᐅᖅᑎ ᑲᒥᓴᓇᐅᑉ ᐅᖃᐅᓯᖏᓐᓂᒃ ᒪᓕᒃᐸᑦ, 

ᐅᖃᐱᓗᒃᑐᖃᔾᔮᓐᖏᑦᑐᖅ ᐅᕝᕙᓘᓐᓃᑦ ᐃᓂᖅᑎᖅᑕᐅᔾᔮᓐᖏᑦᑐᖅ ᒪᓕᒐᓕᐅᖅᑎ 

ᖃᓄᐃᓕᐅᕈᒪᔭᒥᓄᑦ ᐃᑲᔪᖅᑕᐅᔪᒪᔾᔪᑖᓄᑦ. 

ᑕᒪᑐᒪᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᒋᓚᐅᖅᑕᖓᓂ, ᒪᓕᒐᓕᐅᖅᑏᑦ ᐃᑲᔪᖅᑕᐅᔪᒪᓯᒪᔪᑦ, 

ᐱᓗᐊᕐᓗᒍ ᐊᐅᓚᔾᔭᐃᒋᐊᓚᐅᖅᑎᓐᓇᓂ ᓯᕗᕐᖓᓂ ᐊᐱᕆᖅᑳᖅᑐᑦ, ᐅᕝᕙᓘᓐᓃᑦ 

ᖃᓄᐃᓕᐅᕆᐊᕈᒪᓂᕐᒥᒃ ᐃᓱᒪᖃᕈᓂ, ᐊᐅᓚᔾᔭᐃᒋᐊᕐᓂᖅ ᖃᓄᐃᓕᐅᕈᒪᓂᖓᓘᓐᓃᑦ 

ᓯᖁᒥᑦᑎᑐᐃᓐᓇᕆᐊᖃᖅᐸᑦ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᕐᒥᒃ.  ᐅᓄᕐᓂᖅᓴᐃᑦ ᐃᑲᔪᖅᑕᐅᔪᒪᔪᑦ 

ᐃᑭᐊᖅᑭᕕᒃᑯᑦ ᐊᐱᕆᓯᒪᔪᑦ, ᐃᓚᖏᑦ ᐅᖄᓚᐅᑎᒃᑯᑦ, ᐃᓚᖏᓪᓗ 

ᓵᓐᖓᖃᑦᑕᐅᑎᖃᑎᖃᖅᖢᑎᒃ.  ᒪᓕᒐᓕᐅᖅᑏᑦ ᑕᐃᒪᓐᖓᓕᒫᖅ ᑐᓂᓯᖃᑦᑕᖁᔭᐅᔪᑦ 

ᐸᐃᑉᐹᓂᒃ ᐊᓯᖏᓐᓂᒡᓘᓐᓃᑦ ᑐᓴᐅᒪᔾᔪᑎᓂᒃ ᐃᑲᔫᑕᐅᔪᓐᓇᕐᒪᑕ ᖃᓄᖅ 

ᑭᐅᔭᐅᔪᓐᓇᕐᓂᐊᕐᒪᖔᖓ.  ᑕᐃᒪᓐᖓᓕᒫᖅ ᒪᓕᒐᓕᐅᖅᑎᓕᒫᑦ ᐊᑐᐃᓐᓇᕈᐃᖃᑦᑕᖅᓯᒪᔪᑦ 

ᐸᐃᑉᐹᓂᒃ ᐊᒻᒪ ᖃᓄᐃᓕᐅᖁᔭᐅᓂᕐᒥᓂᒃ ᒪᓖᓐᓇᖃᑦᑕᖅᓯᒪᓪᓗᑎᒃ.  ᑲᒥᓴᓇᒧᑦ 

ᖃᓄᐃᓕᐅᖁᔭᐅᓂᕐᒥᓂᒃ ᒪᓕᓐᖏᑉᐸᑕ ᑲᒥᓴᓇ ᐊᑐᓕᖁᔭᓕᐅᕈᓐᓇᖅᑐᖅ ᒥᓂᔅᑕ 

ᐃᓂᖅᑎᖅᑕᐅᖁᓗ ᐊᑐᕐᓗᒍ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ.  

ᒪᓕᒐᓕᐅᖅᑏᑦ ᐃᑲᔪᖅᑕᐅᔪᒪᔾᔪᑎᖏᑦᑕ ᖃᓄᐃᑦᑑᓂᖏᑦ ᐊᔾᔨᒌᓐᖏᑦᑑᑕᐅᓚᐅᖅᑐᑦ: 

 ᐃᒻᒥᒧᑦ ᐊᒡᕕᐊᕈᑎᖃᑐᐃᓐᓇᕆᐊᖃᕐᓂᖅ (ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 8 

ᐊᒻᒪ 15); 

 ᓇᓗᓇᐃᑦᑎᐊᖅᓯᒪᔪᑦ ᑐᓴᐅᒪᔾᔪᑏᑦ ᐃᓚᐅᓂᐊᖅᑐᑦ/ᐃᓚᐅᔾᔮᓐᖏᑦᑐᑦ 

ᑕᖅᑲᐅᓐᖓᖅᑐᒃᓴᓄᑦ (ᓈᓴᐅᑎᓕᒃ 5 ᐊᒻᒪ ᑕᑕᑎᕆᐊᓕᑦ 1, 2 ᐊᒻᒪ 3); 

 ᑕᖅᑲᐅᓐᖓᖅᑐᒃᓴᑦ ᐃᓚᒋᐊᕈᑎᓄᑦ ᐃᓕᖃᓯᐅᔾᔭᐅᔭᕆᐊᓖᑦ; 

 ᖄᒃᑲᓐᓂᐊᒍᑦ ᑮᓇᐅᔭᖅᑖᕆᐊᖃᓐᖏᓐᓂᖅ, ᑕᑯᕚᖅᑖᕆᐊᖃᕐᓂᖅ 

ᐃᑲᔫᓯᐊᕆᐊᖃᓐᖏᓐᓂᕐᓘᓐᓃᑦ ᐃᖅᑲᓇᐃᔮᒥᓄᑦ ᐃᓚᓕᐅᑎᓯᒪᓗᓂ (ᓈᓴᐅᑎᓕᒃ13); 

 ᒪᓕᒐᓕᐅᖅᑎ ᑎᑎᖅᑲᑎᒍᑦ ᐃᑲᔪᖅᓱᐃᓂᖅ ᓇᓗᓇᐃᖅᓯᓂᕐᓘᓐᓃᑦ ᑭᓇᑐᐃᓐᓇᕐᒥᒃ; 

 ᑮᓇᐅᔭᓕᐅᕋᓱᐊᓐᖏᓪᓗᑎᒃ ᐃᑲᔪᕐᓂᖅ ᓄᓇᓕᖕᓂᓘᓐᓃᑦ ᖃᓄᐃᓕᐅᕐᓂᐅᔪᓂ 

ᐃᓚᐅᓂᖅ. 

 

ᐊᐱᖅᑯᑎᒋᔭᐅᓂᖅᐹᖑᖃᑦᑕᓚᐅᖅᑐᑦ ᑕᖅᑲᐅᓐᖓᖅᑐᒃᓴᑦ ᑕᑕᑎᕆᐊᓖᑦ ᖃᓄᐃᑦᑐᓂᒃ 

ᐃᓗᓕᖃᕆᐊᖃᕐᒪᖔᖏᑦ ᐊᒻᒪ ᖃᓄᐃᓕᐅᕐᓃᑦ ᖃᓄᐃᑦᑑᓂᕐᒥᒡᓗ ᐊᑐᕐᓂᖓ ᐱᓪᓗᒍ ᐃᒻᒥᒧᑦ 

ᐊᒡᕕᐊᕈᑎᖃᓕᑐᐃᓐᓇᕆᐊᖃᕐᓂᖅ. 

ᐅᖃᒃᑲᓐᓂᕈᒪᑐᐃᓐᓇᖅᑐᖓ ᐅᖃᖃᑎᒋᖃᑦᑕᕐᓂᒃᑲ ᒪᓕᒐᓕᐅᖅᑏᑦ ᐃᑲᔪᖅᑕᐅᔪᒪᑎᓪᓗᒋᑦ 

ᑕᐃᒪᓐᖓᓕᒫᖅ ᑲᓐᖑᓇᖅᑑᑎᑕᐅᖃᑦᑕᖅᑐᑦ.  ᖃᕆᓴᐅᔭᒃᑯᑦ ᐱᑐᒃᓯᒪᐅᒃᑯᑦ 

ᑎᑎᕋᖃᓯᐅᑎᖃᑦᑕᕈᓐᓇᖅᑐᒍᑦ ᐊᒻᒪ ᑭᐅᓴᕋᐃᓐᓂᖅᓴᐅᔪᓐᓇᖅᖢᖓ. 

ᒪᒃᐱᖅᑐᒐᖅ 8 14−ᖑᑎᓪᓗᒋᑦ 

 

ᐊᒃᑑᐸ 2019−ᖑᑎᓪᓗᒍ, ᖃᐅᔨᒪᔨᑕᓂᒃ ᐊᑐᕐᓂᐊᕐᓂᕐᒧᑦ ᑐᑭᒧᐊᕈᑎᓂᒃ ᐋᖅᑭᒃᓯᓚᐅᖅᓯᒪᔪᑦ 

ᐅᖃᖃᑎᒋᔭᐅᓚᐅᖅᑳᖅᑎᓪᓗᒋᑦ ᒪᓕᒐᓕᐅᖅᑏᑦ ᐊᒻᒪ ᕿᒥᕐᕈᓇᓚᐅᖅᑎᓪᓗᒋᑦ ᖃᓄᐃᑦᑐᓂᒃ 

ᐱᐅᓯᖃᕐᒪᖔᖏᑦ ᐊᓯᖏᑦ ᒐᕙᒪᖃᕐᕖᑦ.  ᑖᓐᓇ ᑐᑭᒧᐊᕈᑎ ᒪᓕᒐᓕᐅᖅᑎᓂᒃ 

ᖃᐅᔨᐃᒃᑲᐃᓯᒧᔪᑦ ᖃᓄᐃᑦᑐᓂᒃ ᐊᑐᕆᐊᖃᕐᒪᖔᖏᑦ ᐃᓄᖕᒥᒃ ᓇᓗᓇᐃᖅᓯᓂᐊᖅᑎᓪᓗᒋᑦ 

ᐅᕝᕙᓘᓐᓃᑦ ᐃᑲᔪᖅᓲᑎᓂᒃ ᑎᑎᕋᕐᓂᐊᖅᑎᓪᓗᒋᑦ − ᑕᐃᒪᐃᑦᑐᓂᒃ ᐱᔪᒪᔪᑦ ᐅᓄᖅᑑᖃᑦᑕᕐᒪᑕ 

ᑎᑎᕋᐅᓯᐅᔪᒪᔪᑦ ᒪᓕᒐᓕᐅᖅᑎᒥᓄᑦ.  ᐃᓚᖓᓂ ᒪᓕᒐᓕᐅᖅᑏᑦ ᓂᕈᐊᖅᑎᒥᓂᒃ 

ᐃᑲᔪᕈᓐᓇᖃᑦᑕᕋᓗᐊᖅᑎᓪᓗᒋᑦ ᑕᒪᒃᑯᐊ ᐱᓪᓗᒋᑦ, ᖃᓄᐃᑦᑑᓂᖅ ᒪᓕᒃᖢᒍ ᐃᓚᖏᑦ 

ᓈᒻᒪᓐᖏᑦᑐᑦ.  ᐅᑯᐊ ᑐᑭᒧᐊᕈᑏᑦ ᐋᖅᑭᒃᑕᐅᓚᐅᖅᑐᑦ ᑕᒪᒃᑯᓄᖓ ᑐᕌᖓᔪᑦ 

ᑐᑭᓯᓇᖅᓯᑎᒃᑲᓐᓂᖁᓪᓗᒋᑦ ᒪᓕᒐᓕᐅᖅᑎᒧᑦ. 

ᖃᐅᔨᓴᐃᓂᕐᒥᒃ ᐱᔭᒃᓴᖅᑖᖅᓯᒪᓂᖅ:  ᖃᐅᔨᓴᐃᓂᓪᓚᕇᑦ 

ᐅᑯᓇᓂ ᐅᓂᒃᑳᓂ ᐅᖃᖅᑲᐅᒐᒪ, ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐱᔭᒃᓴᓪᓗᐊᑕᖓ 

ᖃᐅᔨᒪᔨᑕᐅᓂᖅ, ᐱᓗᐊᕐᓗᒍ ᒪᓕᒐᓕᐅᖅᑏᑦ ᑐᑭᓯᐅᒪᑎᓪᓗᒋᑦ ᖃᓄᐃᑦᑐᓂᒃ 

ᐱᔭᒃᓴᖅᑖᖅᑎᑕᐅᓯᒪᖕᓴᖔᖏᑦ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅᑎᒍᑦ ᐊᒻᒪ ᐃᑲᔪᖅᑎᒋᔭᐅᓂᖅ 

ᐃᒻᒥᒧᑦ ᐊᒡᕕᐊᕈᑎᖃᕐᓂᐊᓐᖏᒻᒪᑦ ᑕᖅᑲᐅᒃᑯᓄᖓ ᐃᒻᒥᒧᓪᓗ ᐱᓪᓗᒍ.  ᐊᑐᖅᑕᐃᓕᒪᓂᖅ 

ᓵᓐᖓᓗᐊᕐᓗᒍ, ᓱᓕᑦᑎᐊᕐᓂᕐᒧᑦ ᑲᒥᓴᓇ ᖃᐅᔨᓴᐃᓂᕐᒥᒃ ᐱᔭᒃᓴᖅᑖᖅᑎᑕᐅᓯᒪᖕᒥᔪᖅ 

ᐱᖁᔭᕐᔪᐊᖅᑎᒍᑦ, ᓇᓗᓇᐃᖅᓯᓗᓂᓗ ᒪᓕᒐᓕᐅᖅᑎ ᐱᖁᔭᕐᔪᐊᕐᒥᒃ ᓯᖁᒥᑦᑎᖕᒪᖔᖓᓂᒃ. 

ᒪᓕᒐᓕᐅᖅᑎ ᓯᖁᒥᑦᑎᓂᕋᖅᑕᐅᔾᔪᑎᖏᑦ (ᐆᒃᑑᑎᒋᓗᒍ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ 

ᐃᓚᖓᓂᒃ ᓯᖁᒥᑦᑎᓂᕋᖅᑕᐅᒃᐸᑦ) ᓱᓕᑦᑎᐊᕐᓂᕐᒧᑦ ᑲᒥᓴᓇᒧᐊᖅᑕᐅᕗᑦ ᐊᒻᒪ 

ᖃᐅᔨᓴᖅᑕᐅᓕᖅᖢᑎᒃ, ᖃᐅᔨᓴᕐᓂᐅᓚᐅᖅᑐᕐᓗ ᐅᓂᒃᑲᐅᓯᐊᕆᔭᐅᓗᓂ ᐱᖁᔭᕐᔪᐊᑉ 

ᐃᓗᐊᓃᑦᑐᑦ ᓈᓴᐅᑎᓖᑦ 36−ᒥᑦ 45−ᒧᑦ ᑎᑭᓪᓗᒍ ᐊᑐᕐᓗᒋᑦ.  ᑎᑎᖅᑲᑎᒍᑦ 

ᐅᖃᐱᓗᒃᑐᖃᖅᐸᑦ ᓱᓕᑦᑎᐊᕐᓂᕐᒧᑦ ᑲᒥᓴᓇᒧᑦ ᐊᒻᒪ ᖃᐅᔨᓴᖅᑕᐅᔭᕆᐊᖃᖅᐸᑦ 

ᓯᖁᒥᑦᑎᓇᓱᒋᔭᐅᓂᖓ ᐱᓪᓗᒍ, ᑲᒥᓴᓇ ᖃᐅᔨᓴᐃᓂᕐᒥᒃ ᐱᒋᐊᖅᑎᑦᑎᓕᕋᔭᖅᐳᖅ 

ᐅᖃᐱᓘᑕᐅᔪᖅ ᖃᐃᑕᐅᒃᐸᑦ ᐊᓯᐊᒍᖔᕐᓘᓐᓃᑦ.  ᑲᒥᓴᓇ ᐱᔪᓐᓇᕐᓂᕐᔪᐊᖅᑖᖅᑎᑕᐅᓯᒪᕗᖅ 

ᐱᖁᔭᖅᑎᒍᑦ ᓴᖅᑭᑦᑎᖁᔨᓗᓂ ᑎᑎᖅᑲᓂᒃ, ᑐᓴᐅᒪᔾᔪᑎᓂᒃ ᐅᕝᕙᓘᓐᓃᑦ ᐃᓄᖕᒥᒃ 

ᑐᓴᐅᒪᔾᔪᑎᓂᒃ ᐊᑐᐃᓐᓇᕈᐃᔭᕆᐊᓕᖕᒥᒃ ᑕᒪᓐᓇ ᖃᐅᔨᓴᐃᓂᖅ ᐊᑐᖅᑎᓪᓗᒍ.   

ᑭᓇᑐᐃᓐᓇᖅ ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ ᖃᐅᔨᓴᐃᖁᔨᔪᓐᓇᖅᑐᖅ ᓱᓕᑦᑎᐊᕐᓂᕐᒧᑦ 

ᐱᖁᔭᕐᔪᐊᕐᒥᒃ ᓯᖁᒥᑦᑎᔪᖃᕋᓱᒋᓐᓈᒃᐸᑦ ᒪᓕᒐᓕᐅᖅᑎᒥᒃ.  ᓱᓕᑦᑎᐊᕐᓂᕐᒧᑦ ᑲᒥᓇᓴᐅᑉ 

ᐅᖃᐱᓘᑕᐅᔪᖅ ᖃᐅᔨᒪᐃᖁᔨᔾᔪᓪᓗ ᑎᑎᖅᑲᑎᒎᕆᐊᓕᒃ ᐊᒻᒪ ᐱᖃᑎᖃᕆᐊᖃᖅᖢᓂ 

ᐃᔾᔪᔪᓂᒃ ᐊᑐᕐᓗᓂ ᓱᓕᓱᓂᕋᐅᒻᒥᒃ.  ᑕᐃᒪᐃᑦᑕᕆᐊᖃᖅᑎᑕᐅᔪᑦ ᓱᓕᑦᑎᐊᕐᓂᕐᒧᑦ 

ᐱᖁᔭᕐᔪᐊᑉ ᐃᓗᐊᓃᑦᑐᑦ ᓈᓴᐅᑎᓖᒃ 36(2) ᐊᒻᒪ (3). 

ᐊᖓᔪᖅᑲᐅᑏᑦ ᓇᓗᓇᐃᖅᑕᐅᓯᒪᔪᑦ ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ ᕿᒥᕐᕈᖁᔨᔪᓐᓇᓐᖏᑉᐳᑦ.  

ᑖᒃᑯᐊ ᑭᒃᑰᖕᒪᖔᖏᑦ ᓇᓗᓇᐃᖅᑕᐅᓯᒪᔪᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑦ 36(1.1)-ᒥ.  

ᒪᓕᒐᓕᐅᕐᕕᒃ ᐃᒻᒥᒃᑯᑦ, ᐱᖁᔨᕗᖔᓕᐊᒃᑯᑦ, ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ 

ᕿᒥᕐᕈᓇᖁᔨᔪᓐᓇᖅᑐᑦ.  ᓯᕗᓕᖅᑎ ᕿᒥᕐᕈᓇᒃᑕᐅᖁᔨᔪᓐᓇᖅᐳᖅ ᒥᓂᔅᑕᒥᒃ. 

ᖃᓄᐃᑦᑐᑐᐃᓐᓇᐃᑦ ᐅᓂᒃᑳᑦ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᖃᐅᔨᓴᐃᓚᐅᖅᑕᖏᓐᓅᖓᔪᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖃᑦᑕᖅᑐᑦ ᐅᖃᖅᑎᒧᑦ ᑲᑎᒪᕐᔪᐊᕐᓇᖅ ᐊᑐᓕᖅᑎᓪᓗᒍ. 

ᑎᑎᕋᕐᕕᓐᓄᑦ ᐅᖃᐱᓗᒃᑐᖃᓚᐅᓐᖏᒻᒪᑦ ᑕᒪᑐᒪᓂ ᐅᓂᒃᑳᓕᐅᕐᓇᕐᒥ ᐊᒻᒪ ᑕᐃᒪᐃᓐᓂᖓᓄᑦ, 

ᖃᐅᔨᓴᐃᓂᖅᑕᖃᓚᐅᓐᖏᑦᑐᖅ. 

ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᐊᓄᑦ ᐅᖃᐱᓗᒃᑐᖃᕐᓂᖅᐸᑦ 

ᐅᖃᐱᓗᒃᑐᖃᓐᖏᓐᓂᖅᐸᓪᓘᓐᓃᑦ ᑲᓐᖑᓇᖅᑑᑎᑕᐅᓂᐊᖅᑐᖅ ᑭᓯᐊᓂ 

ᐅᖃᐱᓘᑕᐅᓚᐅᖅᑐᒨᖓᔪᑦ ᐅᓂᒃᑳᑦ ᓴᖅᑭᑕᐅᒃᐸᑕ ᒪᓕᒐᓕᐅᕐᕕᖕᒧᑦ.  ᐅᖃᐱᓘᑎᖃᕐᓂᕐᒧᑦ 

ᐱᕙᓪᓕᐊᔾᔪᓰᑦ ᐊᑐᖅᑕᐅᕙᒃᐳᑦ ᒐᕙᒪᒃᑯᓐᓄ ᐊᑐᕐᓂᕐᓗᒃᑕᐅᖁᓐᖏᖢᒍ. 

ᓱᓕᑦᑎᐊᕐᓂᕐᒧᑦ ᑲᒥᓴᓇᐅᓂᓕᒫᓐᓂ, ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑏᑦ ᐊᑐᑦᑎᐊᖅᓯᒪᔪᑦ 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅᑎᒍᑦ ᐱᔭᒃᓴᖅᑖᕆᓯᒪᔭᒥᓂᒃ ᐊᒻᒪ ᒪᓗᒋᔭᐅᓪᓗᓂ 

ᐱᕐᔪᐊᕆᔭᐅᓪᓗᓂᓗ ᑭᒡᒐᖅᑐᐃᔨᐅᓂᓂ ᐱᓪᓗᒍ.  ᐊᒻᒪ, ᒪᓕᒐᓕᐅᖅᑏᑦ ᐅᖃᐱᓘᑎᖃᕐᓂᕐᒧᑦ 

ᐱᕙᓪᓕᐊᔾᔪᓰᑦ ᐱᕚᓪᓕᐅᑕᐅᓇᓱᒍᑕᐅᓚᐅᓐᖏᑦᑐᑦ, ᐅᕝᕙᓘᓐᓃᑦ ᐃᒻᒥᒧᑦ 

ᐱᕚᓪᓕᐅᑕᐅᓇᓱᓐᖏᖢᑎᒃ, ᑕᐃᒪᐃᑦᑐᖅᑕᖃᖃᑦᑕᖅᓯᒪᖕᒪᑦ ᐊᓯᖏᓐᓂ ᒐᕙᒪᖃᕐᕕᐅᔪᓂ.  

ᒪᓕᒐᓕᐅᖅᑏᑦ ᖁᕕᐊᓲᑕᐅᔭᕆᐊᓖᑦ ᐱᔭᒃᓴᒥᓂᒃ ᐊᑐᑦᑎᐊᕐᒪᑕ ᑕᒪᒃᑯᑎᒎᓇᖅ ᐊᒻᒪ 

ᑕᐃᒪᐃᖏᓐᓇᖁᓇᖅᑐᑦ ᓂᕈᐊᖅᑕᐅᓯᒪᓪᓗᑎᒃ ᑭᒡᒐᖅᑐᐃᔨᐅᓂᓂ ᐃᓱᓕᓪᓗᒍ. 

ᐊᓯᖏᑦ ᐱᓕᕆᐊᕆᔭᐅᖁᔭᐅᔪᑦ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓂᑦ 

ᓱᓕᑦᑎᐊᕐᓂᕐᒧᑦ ᑲᒥᓴᓇ ᐱᖁᔭᕐᔪᐊᖅᑎᒍᑦ ᐱᔭᒃᓴᖅᑖᕆᓯᒪᔭᖏᑦᑕ ᖄᒃᑲᓐᓂᐊᒍᑦ ᐅᑯᑎᒎᓇᖅ 

ᐅᓂᒃᑳᖅᑎᒍᑦ ᑕᐃᔭᐅᖅᑲᐅᔪᒻ, ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 

24(2.1) ᐅᖃᖅᓯᒪᒃᑲᓐᓂᖅᑐᖅ ᐃᒪᓐᓇ: 

   ᓱᓕᑦᑎᐊᕐᓂᕐᒧᑦ ᑲᒥᓴᓇ ᐱᔪᒪᒍᓂ ᖃᓄᐃᑦᑐᑐᐃᓐᓇᕐᓂᒃ ᐊᐅᓚᔾᔭᒃᑕᐅᖁᔭᐅᔪᓂᒃ 

ᒪᓕᒐᓕᐅᕐᕕᖕᒧᑦ ᐅᕝᕙᓘᓐᓃᑦ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ ᑲᔪᓯᑎᑦᑎᔪᓐᓇᖅᑐᖅ 

ᓈᒻᒪᒐᓱᒋᒍᓂᐅᒃ. 

∙ ᒥᓂᔅᑕᐃᑦ ᐃᑲᔪᖅᑎᖏᑦ ᑎᑎᕋᖅᑎᖏᓪᓗ 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ ᖄᒃᑲᓐᓂᐊᒍᑦ 

ᐱᔭᒃᓴᖅᑖᖅᑎᑦᑎᒃᑲᓐᓂᖅᓯᒪᕗᑦ ᐱᔾᔪᑎᓕᖕᓂᒃ ᓄᓇᕗᑦ ᒐᕙᒪᒃᑯᑦ ᐊᑐᓂ ᒥᓂᔅᑕᐃᑦ 

ᐃᖅᑲᓇᐃᔭᖅᑎᖏᓐᓂᒃ, ᓲᕐᓗ ᒥᓂᔅᑕᐃᑦ ᐃᑲᔪᖅᑎᖏᑦ ᑎᑎᕋᖅᑎᖏᓪᓗ. 

ᐊᑐᓂ ᒥᓂᔅᑕᐃᑦ ᐃᑲᔪᖅᑎᖏᑦ ᐊᒻᒪ ᑎᑎᕋᖅᑎᖏᑦ, ᐃᖅᑲᓇᐃᔮᒥᓄᑦ ᐃᓕᑐᐊᕈᑎᒃ, 

ᒥᓂᔅᑕᖓᓗ ᑳᓐᑐᕌᓂᒃ ᐊᑎᓕᐅᕆᓲᖑᕗᑦ ᐊᒻᒪ ᓄᓇᕗᑦ ᒐᕙᒪᒃᑯᑦ.  ᐃᖅᑲᓇᐃᔮᖃᕐᓂᕐᒧᑦ 

ᒪᓕᒐᐃᑦ ᐱᔾᔪᑎᓖᑦ ᐱᔭᒃᓴᖏᑦ ᖃᓄᐃᑦᑑᖕᒪᖔᖏᑦ, ᑮᓇᐅᔾᔭᒃᓵᖏᑦ ᐊᒻᒪ ᐊᓯᖏᑦ ᐃᑲᔫᓯᐊᑦ 

ᖄᒃᑲᓐᓂᐊᒍᑦ, ᒪᓕᒐᖅᑕᖃᕐᒥᔪᖅ ᐃᒻᒥᒧᑦ ᐊᒡᕕᐊᕈᑎᖃᕐᓂᕐᒥᒃ ᐱᔾᔪᑎᓕᖕᓂᒃ.  ᐃᒻᒥᒧᑦ 

ᐊᒡᕕᐊᕈᑎᖃᕈᒪᓐᖏᒃᑯᓂ ᓱᓕᔪᓂᒃ ᑕᐃᒪᐃᓐᓂᐊᕋᓱᒋᔭᐅᔪᓂᒡᓘᓐᓃᑦ, ᒥᓂᔅᑕᐅᑉ ᐃᑲᔪᖅᑎᐊ 

ᐅᕝᕙᓘᓐᓃᑦ ᑎᑎᕋᖅᑎᖓ ᑲᓐᖑᓇᖅᑑᑎᓂᒃ ᓴᖅᑭᑦᑎᔭᕆᐊᓕᒃ ᓱᓕᑦᑎᐊᕐᓂᕐᒧᑦ ᑲᒥᓴᓇᒧᑦ 

ᐃᖅᑲᓇᐃᔭᓯᒋᐊᕐᕕᒋᓚᐅᖅᑕᖓᑕ ᐅᓪᓗᐊᓂᑦ ᐅᓪᓗᑦ 30 ᑐᖔᓂ (ᑭᖑᓂᐊᒍᓪᓗ 

ᑕᐃᒪᐃᑦᑕᕆᐊᖃᕈᓂ) ᐃᖅᑲᓇᐃᔭᖅᑎᐅᑉ ᐱᓯᓂᓯᖃᕐᓂᖏᑦ, ᓇᖕᒥᓂᖃᕐᓂᒃᑯᑦ 

ᐃᓚᒋᔭᐅᔾᔪᑎᖏᑦ ᐊᒻᒪ ᐊᑭᓕᖅᓱᖅᑕᐅᓐᖏᖢᓂ ᐃᖅᑲᓇᐃᔭᖃᑦᑕᕐᓂᖓ ᐊᒻᒪ ᓄᓇᕗᑦ 

ᒐᕙᒪᒃᑯᑦ ᓯᓚᑖᓃᑦᑐᑦ ᐱᓕᕆᐊᕆᔭᖏᑦ ᐊᒃᑐᐃᓂᖃᑐᐃᓐᓇᕆᐊᓖᑦ ᓄᓇᕗᑦ ᒐᕙᒪᒃᑯᑦ 

ᐊᑐᐊᒐᖏᓐᓂᒃ ᐅᕝᕙᓘᓐᓃᑦ ᑮᓇᐅᔭᖁᑎᖏᓐᓂᒃ.  ᑖᓐᓇ ᑳᓐᑐᕌᒃ ᐅᖃᖅᓯᒪᕗᖅ 

ᓱᓕᑦᑎᐊᕐᓂᕐᒧᑦ ᑲᒥᓴᓇ ᕿᒥᕐᕈᓗᓂ ᓇᓗᓇᐃᔭᖅᑕᐅᓯᒪᔪᓂᒃ ᐊᒻᒪ ᑎᓕᓯᓗᓂ ᐃᒻᒥᒧᑦ 

ᐊᒡᕕᐊᕈᑎᑕᖃᕐᒪᖔᖓ ᐊᒡᕕᐊᕈᑎᖃᑐᐃᓐᓇᕆᐊᖃᕐᒪᖔᓪᓘᓐᓃᑦ. 

ᖄᖏᖅᑐᒥ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ, ᒥᓂᔅᑕᑦ ᐃᖅᑲᓇᐃᔭᖅᑎᖏᑦ 

ᑲᓐᖑᓇᖅᑑᑎᑕᐅᔪᓂᒃ ᓴᖅᑭᑦᑎᓚᐅᓐᖏᑦᑐᑦ, ᐊᒻᒪ/ᐅᕝᕙᓘᓐᓃᑦ ᑲᓐᖑᓇᖅᑑᑎᑕᐅᔪᓂᒃ 

ᖃᐅᔨᒪᔨᑕᖃᕋᓱᓚᐅᓐᖏᑦᑐᑦ ᓱᓕᑦᑎᐊᕐᓂᕐᒧᑦ ᑲᒥᓴᓇᒥᑦ ᐅᑯᐊ ᐊᖏᕈᑕᐅᓯᒪᔪᑦ ᒪᓕᒃᖢᒋᑦ.  

ᒪᓕᒐᓕᐅᖅᑏᑦ ᐃᖅᑲᐃᑎᑕᐅᒋᐊᒃᑲᓐᓂᖅᐳᑦ ᐊᖓᔪᖅᑲᐅᑎᓄᑦ ᐃᖅᑲᓇᐃᔭᖅᑐᑦ ᑕᒪᑐᒥᖓ 

ᒪᓕᒡᓗᑎᒃ ᐊᑐᖃᑦᑕᕐᓗᑎᒡᓗ. 

 ∙ ᒥᓂᔅᑕᐃᑦ ᑐᖏᓕᖏᑦ ᐊᖓᔪᖅᑲᐅᑏᓪᓗ 

2014 ᑐᖔᓂ, ᒐᕙᒪᒃᑯᓐᓄᑦ ᓂᐊᖁᕆᔭᐅᔪᑦ (ᒥᓂᔅᑕᐃᑦ ᑐᖏᓕᖏᑦ ᐊᒻᒪ ᐊᓯᖏᑦ 

ᒐᕙᒪᒃᑯᓐᓂ ᐊᖓᔪᖅᑲᐅᑕᐅᔪᑦ) ᐊᕐᕌᒍᑕᒫᖅ ᑲᓐᖑᓇᖅᑑᑎᑕᐅᔪᓂᒃ 

ᐅᓂᒃᑳᓕᐅᕆᐊᖃᖃᑦᑕᓚᐅᖅᓯᒪᔪᑦ ᓯᕗᓕᖅᑎᒧᑦ, ᓇᓗᓇᐃᔭᐃᓯᒪᓪᓗᑎᒃ ᒫᓐᓇ ᐱᓯᓂᓯᒥᑕ 

ᐊᐅᓚᓂᖓᓂᒃ ᐅᕝᕙᓘᓐᓃᑦ ᓇᖕᒥᓂᖃᖃᑕᐅᕝᕕᒋᔭᖏᑦ ᐅᕝᕙᓘᓐᓃᑦ ᑮᓇᐅᔭᓕᖅᓯᓯᒪᔭᒥᒃ 

ᐃᒻᒥᒧᑦ ᐊᒡᕕᐊᕈᑎᒋᓕᕈᑎᒋᑐᐃᓐᓇᕆᐊᖃᖅᑕᖏᓐᓂᒃ, ᐊᒻᒪ ᓄᓇᓖᑦ ᐃᓗᐊᓂ 

ᐊᑭᓕᖅᓱᖅᑕᐅᓐᖏᓪᓗᓂ ᐃᖅᑲᓇᐃᔭᕐᕕᒋᖃᑦᑕᖅᑕᖏᑦ ᐅᕝᕙᓘᓐᓃᑦ ᓄᓇᓕᖕᓂ 

ᐃᓕᓯᒪᕝᕕᒋᔭᖏᑦ ᐱᓯᓂᓰᓪᓘᓐᓃᑦ ᐱᓇᓱᐊᖅᑕᖏᑦ ᐊᑭᓕᖅᓱᖅᑕᐅᓐᖏᓪᓗᓂ.  

ᑖᓐᓇᐅᓚᐅᖅᑎᓪᓗᒍ ᓯᕗᓕᖅᑎ ᐃᓱᒪᓕᐅᓯᕗᖅ ᓇᓕᐊᑐᐃᓐᓇᐃᑦ ᖃᓄᐃᓕᐅᕐᓂᐅᔪᑦ 

ᓇᖕᒥᓂᖃᖃᑕᐅᕝᕕᐅᔪᓪᓘᓐᓃᑦ ᐃᒻᒥᒧᑦ ᐊᒡᕕᐊᕈᑎᐅᖕᒪᖔᖏᑦ ᐊᖓᔪᖅᑲᐅᑏᑦ ᓄᓇᕗᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᕐᓂᖏᑦ ᐱᔾᔪᑎᒋᓪᓗᒋᑦ, ᐊᒻᒪ ᖃᓄᐃᓕᒋᐊᖅᓯᔭᕆᐊᖃᕈᓂ ᑕᒪᓐᓇ 

ᑲᒪᒋᓗᓂᐅᒃ. 

2014−ᖑᑎᓪᓗᒍ, ᑕᐃᔅᓱᒪᓂ ᓯᕗᓕᖅᑎᐅᓚᐅᖅᑐᖅ, ᐲᑕ ᑕᑉᑑᓇ, ᑲᑎᒪᔨᓕᕆᔨᒃᑯᑦ 

ᑲᑎᒪᔨᖏᓐᓂᒃ ᑎᓕᓯᓚᐅᖅᓯᒪᔪᖅ ᓱᓕᑦᑎᐊᕐᓂᕐᒧᑦ ᑲᒥᓴᓇ ᐱᔪᓐᓇᕐᓂᖅᑖᒃᑲᓐᓂᖁᓪᓗᒍ 

ᑕᒪᒃᑯᐊ ᑲᓐᖑᓇᖅᑑᑎᑕᐅᔪᑦ ᑕᑕᑎᕆᐊᓖᑦ ᐱᓪᓗᒋᑦ.  ᑖᔅᓱᒨᓇ ᐱᔭᒃᓴᖅᑖᖅᑎᑕᐅᓂᒃᑯᑦ, 

ᐱᔪᓐᓇᕐᓂᖅᑖᖅᑎᑕᐅᓪᓗᓂ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ ᓯᑎᐱᕆ 2014−ᒥ, ᓯᕗᓕᖅᑎ 

ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ ᑎᓕᓯᔪᓐᓇᖅᐳᖅ ᕿᒥᕐᕈᓇᖁᓪᓗᒍ ᖃᐅᔨᓴᕐᓗᒋᓪᓗ 

ᑲᓐᖑᓇᖅᑑᑎᑕᐅᔪᑦ ᑕᑕᑎᖅᓯᒪᔪᑦ ᓯᕗᓕᖅᑎᐅᑉ ᑎᑎᕋᕐᕕᖓᓐᓄᐊᖅᑕᐅᔪᕕᓃᑦ ᒐᕙᒪᒃᑯᓐᓂ 

ᐊᖓᔪᖅᑲᐅᑕᐅᔪᓄᑦ.  ᑕᑕᑎᖅᓯᒪᔪᑦ ᐊᑐᓂ ᕿᒥᕐᕈᓚᐅᖅᖢᓂᒋᑦ ᖃᐅᔨᓴᓚᐅᖅᖢᓂᒋᓪᓗ, 

ᓱᓕᑦᑎᐊᕐᓂᕐᒧᑦ ᑲᒥᓴᓇ ᐅᓂᒃᑲᐅᓯᖃᓕᖅᐳᑦ, ᑲᓐᖑᓇᖅᑑᑎᓪᓗᒍ, ᓯᕗᓕᖅᑎᒧᑦ. 



ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 2019-2020 

 

ᒪᒃᐱᖅᑐᒐᖅ 11 14−ᖑᑎᓪᓗᒋᑦ 

 

ᐊᕐᕌᒍᓂ ᐊᓂᒍᖅᑐᓂ ᐊᑐᖃᑦᑕᖅᑕᕗᑦ ᐊᑐᖅᖢᒋᑦ, ᓯᕗᓕᖅᑎᐅᑉ ᑎᑎᕋᕐᕕᐊ 

ᑐᒃᓯᕌᖃᓚᐅᖅᑐᖅ ᐊᑎᓕᐅᖅᓯᒪᔪᓂᒃ ᑲᓐᖑᓇᖅᑑᑎᑕᐅᔪᓂᒃ ᑕᑕᑎᖅᓯᒪᔪᓂᒃ.  ᓯᕗᓕᖅᑎᐅᑉ 

ᑎᑎᕋᕐᕕᐊ ᐊᖅᑯᑎᒋᓪᓗᒍ, ᑕᐃᒃᑯᐊ ᐊᑎᓕᐅᖅᓯᒪᔪᑦ ᑲᓐᖑᓇᖅᑑᑎᑕᐅᔪᑦ ᑕᑕᑎᖅᓯᒪᔪᑦ 

ᐱᓚᐅᖅᑕᒃᑲ 2020 ᐱᒋᐊᓕᓵᖅᑎᓪᓗᒍ, ᐊᕐᕌᒍ ᐊᓂᒍᖅᑐᒥ ᐱᔾᔪᑎᓖᑦ.  ᓄᕙᒡᔪᐊᕐᓇᖅ 19 

ᐱᑕᖃᕐᓂᖓ ᐱᔾᔪᑎᒋᓪᓗᒍ ᐊᒻᒪ ᓄᓇᕗᑦ ᒐᕙᒪᒃᑯᑦ ᓄᕙᒡᔪᐊᕐᓇᕐᒥᒃ ᓄᓇᕗᒻᒥᑦ 

ᐃᓯᖅᑕᐃᓕᒪᑎᑦᑎᓂᖏᓐᓄᑦ, ᒫᔾᔨ 2020 ᐊᒥᓱᐊᓗᐃᑦ ᐊᑐᖅᑎᑕᐅᓯᒋᐊᓚᐅᖅᓯᒪᔪᑦ, 

ᐃᓚᓕᐅᓪᓗᒍ ᐃᖅᑲᓇᐃᔭᖅᑎᓕᒫᐸᓗᐃᑦ ᐊᖏᕐᕋᒥ ᐃᖅᑲᓇᐃᔭᕆᐊᖃᕐᓂᖏᑦ.  

ᑕᐃᒪᐃᓐᓂᖓᓄᑦ ᖃᓱᖓᓂᖅᓴᓪᓚᕆᐅᓚᐅᖅᓯᒪᔪᑦ ᑲᓐᖑᓇᖅᑑᑎᑕᑦ ᑕᑕᑎᖅᓯᒪᔪᑦ 

ᑲᒪᒋᔭᐅᔾᔪᓯᖏᑦ ᐊᒻᒪ ᐱᔭᕇᖅᑕᕐᕕᓕᐊᕆᔭᐅᓯᒪᔪᑦ ᖃᓱᔭᐅᓪᓗᓂ.  ᓯᕗᓕᖅᑎᐅᑉ ᑎᓕᓯᓂᖓ 

ᒪᓕᒃᖢᒍ, ᐊᑐᓂ ᑕᑕᑎᖅᑕᐅᓯᒪᔪᑦ ᕿᒥᕐᕈᓇᓚᐅᖅᑕᒃᑲ ᖃᐅᔨᓴᖅᖢᒋᓪᓗ, ᑐᑭᓯᓇᓱᒃᖢᒋᓪᓗ 

ᓱᓕᔪᒥᒃ, ᑲᖐᓱᖕᓇᖅᑐᒥᒃ ᐃᒻᒥᒧᓪᓘᓐᓃᑦ ᐊᒡᕕᐊᕈᑎᖃᕈᑕᐅᓕᑐᐃᓐᓇᕆᐊᖃᕐᓂᖓ.  ᑕᒪᓐᓇ 

ᕿᒥᕐᕈᓂᖅ ᐱᔭᕇᓚᐅᖅᑐᖅ ᐃᓱᒫᓘᑎᒃᓴᖃᓐᖏᖢᖓ.  

∙ ᒪᓕᒐᓕᐅᕐᕕᖕᒧᑦ ᐊᑕᓂᖃᓐᖏᑦᑐᑦ ᐃᒻᒥᒃᑰᖅᑐᑦ ᑲᒪᔩᑦ 

2014−ᒥᓱᓕ, ᒪᓕᒐᓕᐅᕐᕕᐅᑉ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᓕᐅᓚᐅᖅᑐᑦ, 

ᐃᓱᒪᖃᖅᖢᑎᒃ ᐊᔾᔨᒌᒡᔫᒥᔭᕆᐊᖃᖅᑎᑕᐅᓂᖏᑦ ᒐᕙᒪᒃᑯᓐᓂ ᐊᖓᔪᖅᑲᐅᑏᑦ, 

ᒪᓕᒐᓕᐅᕐᕕᖕᒧᑦ ᑎᑎᕋᖅᑎ, ᐊᒻᒪ ᑎᓴᒪᑦ ᒪᓕᒐᓕᐅᕐᕕᖕᒧᑦ ᐊᑕᓂᖃᓐᖏᑦᑐᑦ ᐃᒻᒥᒃᑰᖅᑐᑦ 

ᑲᒪᔩᑦ (ᐅᖃᐅᓯᓕᕆᓂᕐᒧᑦ ᑲᒥᓴᓇ, ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ, 

ᑭᒡᒐᖅᑐᐃᔨ ᓱᕈᓯᕐᓂᒃ ᒪᒃᑯᒃᑐᓂᒡᓗ, ᐊᒻᒪ ᓄᓇᕗᒻᒥ ᓂᕈᐊᖅᑐᓕᕆᔨ) ᑲᓐᖑᓇᖅᑑᑎᑕᐅᔪᓂᒃ 

ᑕᑕᑎᖅᓯᒪᔪᓂᒃ ᑐᓂᓯᖃᑦᑕᕆᐊᖃᓕᓚᐅᖅᑐᑦ (ᐱᔾᔪᑕᐅᑎᓪᓗᒋᑦ ᐱᖁᑎᓪᓚᕇᑦ, 

ᐊᑭᓕᒃᓴᓐᖑᑐᐃᓐᓇᕆᐊᓖᑦ, ᓇᑭᑦ ᑮᓇᐅᔭᖅᑖᖃᑕᕐᒪᖔᖏᑦ, ᓄᓇᕗᑦ ᒐᕙᒪᒃᑯᓐᓄᑦ 

ᑳᓐᑐᕌᖏᑦ ᐊᒻᒪ ᐃᖅᑲᓇᐃᔮᖓᑕ ᓯᓚᑖᒎᖅᑐᑦ ᐊᐅᓚᑕᖏᑦ) ᓱᓕᑦᑎᐊᕐᓂᕐᒧᑦ ᑲᒥᓴᓇ 

ᕿᒥᕐᕈᓇᒍᓐᓇᕐᓂᐊᕐᒪᒋᑦ.  ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ 

ᑎᓕᓯᓕᓚᐅᖅᓯᒪᕗᑦ ᖃᐅᔨᔭᓂ ᐃᓱᒫᓘᑎᒋᔭᖏᓪᓗ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐅᖃᐅᓯᕆᖃᑦᑕᕐᓗᒋᑦ.  ᑲᓐᖑᓇᖅᑑᑎᑕᐅᔪᑦ ᑕᑕᑎᕆᐊᓖᑦ ᐊᔾᔨᖃᐸᓗᒃᑐᐃᓐᓇᐅᓚᐅᖅᑐᑦ 

ᒪᓕᒐᓕᐅᖅᑏᑦ ᑐᓂᖃᑦᑕᖅᑕᖏᑦᑕ ᒪᓕᒃᖢᒍ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅᑎᒍᑦ. 

ᑖᒃᑯᐊ ᐊᕐᕌᒍᑕᒫᖅᓯᐅᑏᑦ ᑲᓐᖑᓇᖅᑑᑎᑕᐅᔪᑦ ᑕᑕᑎᖅᓯᒪᔪᑦ ᐅᕙᓄᑦ ᖃᐃᑕᐅᓚᐅᖅᑐᑦ 

ᑖᒃᑯᓄᖓ ᑎᓴᒪᓄᑦ ᐃᒻᒥᒃᑰᖅᑐᓄᑦ ᐃᓱᓕᑦᑕᕐᕕᖓᑕ ᔭᓄᐊᕆ 31, 2019 ᑐᖔᓂ, 

ᓇᓗᓇᐃᔭᐃᓯᒪᓪᓗᑎᒡᓗ ᐊᕐᕌᒎᓚᐅᖅᑐᒥ ᖃᓄᐃᓕᐅᖃᑦᑕᕐᓂᕆᓚᐅᖅᑕᖏᓐᓂᒃ ᑮᓇᐅᔭᖏᑕᓗ 

ᖃᓄᐃᓕᖓᖕᒪᖔᖏᑦ.  ᑕᑕᑎᖅᓯᒪᔪᑦ ᐊᑐᐃᓐᓇᕈᖅᑎᑕᑦ ᑎᒃᑯᐊᖅᑕᐅᓵᖅᑐᓄᑦ ᑲᒪᔨᓄᑦ − 

ᐅᖃᐅᓯᓕᕆᓂᕐᒧᑦ ᑲᒥᓴᓇ ᐊᒻᒪ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ.  ᕿᒥᕐᕈᓇᓚᐅᖅᖢᒋᑦ 

ᐃᓱᒫᓗᖕᓇᖅᑐᓂᒃ ᐱᑕᖃᓚᐅᓐᖏᑦᑐᖅ. 

ᒪᒃᐱᖅᑐᒐᖅ 12 14−ᖑᑎᓪᓗᒋᑦ 

 

ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 24(2) ᐃᒪᐃᓕᖓᔪᖅ: 

   24(2). ᓱᓕᑦᑎᐊᕐᓂᕐᒧᑦ ᑲᒥᓴᓇ ᐃᖅᑲᓇᐃᔮᒥᓂᒃ ᐱᓕᕆᐊᖃᖃᑦᑕᕐᓂᐊᖅᐳᖅ ᐅᑯᑎᒎᓇᖅ 

ᐱᖁᔭᕐᔪᐊᖅᑎᒍᑦ ᓇᓗᓇᐃᔭᖅᓯᒪᔪᑦ ᒪᓕᒡᓗᓂᒋᑦ ᐊᒻᒪ ᐱᔭᒃᓴᖅᑖᖅᑎᑕᐅᓯᒪᔪᑦ 

ᓱᓕᑦᑎᐊᕐᓂᕐᒧᑦ ᑲᒥᓴᓇᒥᑦ ᐊᓯᖏᑦ ᐱᖁᔭᕐᔪᐊᑦ ᐊᑐᕐᓗᓂᒋᑦ. 

ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᑉ ᐃᓗᐊᓂ, ᐱᖁᔭᕐᔪᐊᕐᒥᒃ ᓴᖅᑭᑦᑎᔪᖃᓚᐅᖅᑐᖅ “ᐊᓯᐊᒎᖔᖅ 

ᐱᕙᓪᓕᐊᔾᔪᓯᕐᓂᒃ”, ᓲᕐᓗ ᐃᓄᒃ ᓯᖁᒥᑦᑎᔪᕕᓂᐅᒃᐸᑦ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᕐᒥᒃ 

(ᐆᒃᑑᑎᒋᓗᒍ, ᑮᓇᐅᔭᓕᕆᓂᕐᒧᑦ ᑐᕌᖓᔪᑦ ᑐᓂᓐᖏᒃᑯᓂᒋᑦ ᓂᕈᐊᖅᑐᓕᕆᔩᑦ 

ᐊᖓᔪᖅᑳᖓᓐᓄᑦ) ᐃᖅᑲᖅᑐᐃᕕᒃᑎᒎᓐᖏᑦᑐᓐᓇᖅᑐᖅ ᐊᑦᑎᓗᐊᕐᓂᖓᓄᑦ ᓯᖁᒥᑖ.  

ᐃᖅᑲᖅᑐᐃᕕᒃᑎᒎᕆᐊᖃᓐᖏᑦᑐᓐᓇᖅᑐᖅ ᒪᓕᖕᓂᐊᕐᓂᕐᒧᑦ ᐊᖏᕈᑎᓂᒃ ᐊᑎᓕᐅᖃᑎᖃᖅᐸᑦ 

ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ. 

ᑕᒪᓐᓇ ᑐᓐᓂᖅᑯᑕᐅᓯᒪᕗᖅ ᓱᓕᑦᑎᐊᕐᓂᕐᒧᑦ ᑲᒥᓴᓇᒧᑦ ᒪᓕᒐᓕᐅᖅᑎᓄᑦ, ᐊᒻᒪ 

ᐊᒃᑐᐃᓂᖃᓐᖏᖢᓂ, ᐊᕗᑎᒋᓯᒪᓪᓗᓂ ᐃᓚᒋᔭᐅᓐᖏᖢᓂᓗ, ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ 

ᐱᔭᒃᓴᖅᑖᓪᓗᐊᑕᕆᔭᖏᓐᓄᑦ ᐊᑐᖅᖢᒍ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ, ᑖᒃᑯᐊ ᐅᑯᑎᒎᓇᖅ 

ᐅᓂᒃᑳᑎᒍᑦ ᐅᖃᐅᓯᕆᔭᐅᖅᑲᐅᖕᒪᑕ. 

ᑕᒪᑐᒪᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐊᓂᒍᖅᑐᒥ, ᐱᔭᕇᖅᓯᒪᓐᖏᑦᑐᓂᒃ 

ᑲᒪᒋᔭᕆᐊᖃᖅᑕᓐᓂᒃ ᐱᑕᖃᓚᐅᓐᖏᑦᑐᖅ. 

 

ᐊᓯᖏᑦ ᑕᖅᑲᒃᑯᓇᓐᖓᑦ ᐊᐱᖅᑯᑕᐅᖃᑦᑕᖅᓯᒪᔪᑦ 

ᑕᒪᑐᒪᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐊᓂᒍᖅᑐᒥ, ᑕᖅᑲᒃᑯᓇᓐᖓᑦ 

ᐊᐱᖅᓱᖅᑕᐅᖃᑦᑕᓚᐅᖅᑐᖓ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᐊᑕ ᒥᒃᓵᓅᖓᔪᓂᒃ ᐊᒻᒪ 

ᖃᓄᐃᑦᑐᓂᒃ ᐃᖅᑲᓇᐃᔮᖅᑕᖅᑎᑕᐅᓯᒪᖕᒪᖔᖓ ᒐᕙᒪᒃᑯᑦ ᐱᓕᕆᕕᖏᓐᓂᑦ.  

ᑲᓐᖑᓇᖅᑑᑎᑦᑎᔭᕆᐊᖃᕐᓂᐅᑉ ᑐᓐᖓᕕᖓ ᐃᓱᒪᒋᓯᓐᓈᖅᖢᒍ ᑕᐃᒪᐃᓕᖅᑲᐅᒐ ᐅᑯᑎᒎᓇᖅ 

ᐅᓂᒃᑳᑎᒍᑦ, ᓈᒻᒪᓈᕌᖓᑦ ᑐᓴᐅᒪᔾᔪᑎᓂᒃ ᐊᑐᐃᓐᓇᕈᐃᖃᑦᑕᓚᐅᖅᑐᖓ ᐊᒻᒪ 

ᐃᑲᔪᖃᑦᑕᖅᖢᖓ. 

ᓱᓕ ᑐᑭᓯᑦᑎᐊᖅᑕᐅᖃᑦᑕᓐᖏᑦᑐᑦ ᓇᒧᑦ ᑎᑭᖢᒍ ᐱᔪᓐᓇᕐᓂᖅᑖᖅᑎᑕᐅᓯᒪᖕᒪᖔᖓ 

ᖃᓄᐃᓕᐅᖃᑦᑕᕆᐊᖃᕐᒪᖔᓪᓗ ᓱᓕᑦᑎᐊᕐᓂᕐᒧᑦ ᑲᒥᓴᓇ.  ᑐᑭᓯᓇᖅᖢᓂᓗ, ᑕᖅᑲᒃᑯᐊ 

ᐊᒥᓱᐊᖅᑕᖅᖢᑎᒃ ᐃᓱᒪᖃᑦᑕᖅᑐᑦ ᓱᓕᑦᑎᐊᕐᓂᕐᒧᑦ ᑲᒥᓴᓇ ᐱᔪᓐᓇᕐᓂᖃᕋᓱᒋᔭᐅᓪᓗᓂ 

ᓴᓐᖏᓂᖅᑖᖅᑎᑕᐅᓯᒪᓪᓗᓂᓘᓐᓃᑦ ᖃᐅᔨᓴᐃᔪᓐᓇᕐᓂᕐᒥᒃ ᐅᖃᐱᓘᑕᐅᔪᒥᒃ 

ᐃᓱᒫᓘᑕᐅᔪᒥᒡᓘᓐᓃᑦ ᖃᓄᐃᑦᑐᑐᐃᓐᓇᕐᓂᒃ.  ᑕᐃᒪᐃᒃᑲᓗᐊᖅᑎᓪᓗᒍ, ᓱᓕᑦᑎᐊᕐᓂᕐᒧᑦ 

ᑲᒥᓴᓇᐅᑉ ᐱᔪᓐᓇᕐᓂᖅᑖᕆᓯᒪᔭᖏᑦ ᐱᔾᔪᑎᖃᑐᐃᓐᓇᖅᐳᑦ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ 



ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 2019-2020 

 

ᒪᒃᐱᖅᑐᒐᖅ 13 14−ᖑᑎᓪᓗᒋᑦ 

 

ᐃᓗᐊᓃᑦᑐᓂ ᓇᓗᓇᐃᔭᖅᑕᐅᓯᒪᔪᓂᒃ.  ᐅᑯᐊᖑᕗᑦ ᑮᓇᐅᔭᓕᕆᓂᕐᒨᖓᔪᑦ ᑎᑎᖅᑲᑦ 

ᓴᖅᑭᑕᐅᓂᖏᑦ, ᐃᒻᒥᒧᑦ ᐊᒡᕕᐊᕈᑎᖃᕐᓂᖅ, ᒪᓕᒐᓕᐅᖅᑎᐅᓂᖅ ᐊᑐᕐᓗᒍ 

ᐃᓱᒪᓕᐅᕈᑕᐅᓂᐊᖅᑐᓂᒃ ᐱᕙᓪᓕᐊᔾᔪᓯᐅᓂᐊᖅᑐᓂᒡᓘᓐᓃᑦ ᓇᓕᐊᖕᓄᑦ 

ᐃᓱᒪᓕᐅᖅᑎᑦᑎᔭᕆᐊᖃᓐᖏᓐᓂᖅ ᐅᕝᕙᓘᓐᓃᑦ ᒪᓕᒐᓕᐅᖅᑎᐅᓂᕐᒥᒍᑦ ᑐᓴᖅᑕᓂ ᐊᑐᕐᓗᓂ 

ᐱᕚᓪᓕᐅᑎᒋᓂᐊᕐᒪᒍ ᒪᓕᒐᓕᐅᖅᑎᐅᓗᓂ, ᐃᓚᔮᖏᓐᓄᑦ ᐃᖅᑲᓇᐃᔭᖃᑎᒋᔭᖏᓐᓄᓪᓘᓐᓃᑦ, 

ᐊᒻᒪ ᐊᑭᓕᖅᑕᐅᓗᓂ ᐱᕚᓪᓕᖅᑎᑦᑎᓇᓱᖕᓂᕐᒧᑦ ᐊᔭᐅᖅᑐᐃᓗᓂ.  ᐃᓚᖓᓂ ᒐᕙᒪᖃᕐᕕᖕᒥ 

(ᓄᓇᑦᓯᐊᖅ), ᒪᓕᒐᓕᐅᖅᑏᑦ ᐱᔭᒃᓴᖅᑖᕆᓯᒪᔭᖏᑦ ᒪᓕᒡᓗᒋᑦ ᐊᖏᕈᑎᒋᓚᐅᖅᑕᓂ 

ᐃᓚᓕᐅᔾᔭᐅᓯᒪᕗᑦ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐱᔪᓐᓇᕐᓂᖏᓐᓄᑦ (ᑕᐃᒪᐃᒃᑲᓗᐊᖅᑎᓪᓗᒍ 

ᕿᒥᕐᕈᓴᖕᓂᐅᑉ ᐱᕙᓪᓕᐊᔾᔪᓯᖏᑦ ᐊᒻᒪ ᐋᖅᑭᒃᑕᐅᕙᖕᓂᖏᑦ ᓄᓇᕗᒻᒥ ᐋᖅᑭᒃᑕᐅᓯᒪᔫᑉ 

ᐊᔾᔨᒋᓐᖏᐊᕐᔪᒃᑲᓗᐊᖅᖢᓂ). 

 

ᑲᒥᓴᓇᐅᖃᑎᒥᓂᒃ ᐃᖅᑲᓇᐃᔭᖃᑎᖃᕐᓂᖓ 

ᓄᓇᕗᒻᒧᑦ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᓪᓗᖓ, ᐊᔾᔨᐸᓗᖏᓐᓂᒃ ᐃᖅᑲᓇᐃᔮᓕᖕᓂᒃ ᐊᓯᖏᓐᓂ 

ᐅᑭᐅᖅᑕᖅᑐᒥ ᒐᕙᒪᖃᕐᕕᖕᓂ ᑲᒥᓴᓇᐅᖃᑎᒪ ᑲᑐᔾᔨᖃᑎᒌᖏᓐᓄᑦ, ᐊᕕᒃᑐᖅᓯᒪᔪᓄᑦ, 

ᑲᓇᑕᐅᑉ ᒐᕙᒪᒃᑯᖏᑦᑕ ᒪᓕᒐᓕᐅᕐᕕᐊᓄᑦ ᐊᒻᒪ ᐃᑦᑐᐃᑦ ᑲᑎᒪᔨᖏᓐᓄᑦ ᐃᓚᒋᔭᐅᖃᑕᐅᔪᖓ.  

ᑲᓇᑕᒥ ᐃᒻᒥᒧᑦ ᐊᒡᕕᐊᕈᑎᖃᕐᓂᕐᒧᑦ ᑲᑐᔾᔨᖃᑎᒌᑦ ᑕᐃᒫᒃ ᑕᐃᔭᐅᖃᑦᑕᖅᑐᑦ.  ᑖᒃᑯᐊ ᐃᒻᒥᒧᑦ 

ᐊᒡᕕᐊᕈᑎᖃᓐᖏᓐᓂᕐᒧᑦ ᑲᒥᓴᓇᐃᑦ, ᐃᖅᑲᓇᐃᔭᖅᑎᑦᑎᐊᕙᐅᓂᕐᒧᑦ ᑲᒥᓴᓇᐃᑦ ᐊᒻᒪ 

ᓱᓕᑦᑎᐊᕐᓂᕐᒧᑦ ᑲᒥᓴᓇᐃᑦ ᐊᕐᕌᒍᑕᒫᖅ ᑲᑎᖃᑦᑕᖅᑐᑦ, ᓯᑎᐱᕆᒥᐅᒡᒍᔪᖅ, ᐊᒻᒪ ᐊᕐᕌᒍᓕᒫᖅ 

ᐅᖃᖃᑎᒌᖃᑦᑕᖅᖢᑎᒃ ᐊᑐᖅᓯᒪᔭᒥᓂᒃ ᐅᖃᐅᓯᖃᖅᖢᑎᒃ, ᐱᔭᕐᓂᓐᖏᔾᔪᑎᓂᒃ ᐊᒻᒪ ᖃᓄᖅ 

ᐊᐅᓚᒃᐸᑕ ᐱᐅᓂᖅᐹᖑᓂᐊᕐᒪᖔᑦ ᑕᐃᒪᐃᖃᑦᑕᖅᑐᑦ ᐃᑲᔪᖃᑎᒌᒃᖢᑎᒃ ᐱᔭᒃᓴᒥᓂᒃ 

ᐱᔾᔪᑎᖃᖅᖢᑎᒃ.  ᐊᒃᓱᐊᓗᒃ ᐱᕚᓪᓕᖅᓯᒪᓕᖅᑐᖓ ᑲᒥᓴᓇᐅᖃᑎᓐᓂᑦ, ᐊᒻᒪ ᖁᕕᐊᓇᖅᖢᓂ 

ᑕᑎᒋᔪᓐᓇᕋᒃᑭᑦ, ᐃᒻᒥᒃᑯᑦ ᐊᒻᒪ ᑲᑎᖢᒋᑦ, ᐊᑐᕆᐊᖃᓕᖅᖢᒋᑦ ᐊᒃᓱᐊᓗᒃ 

ᐃᑲᔪᖅᑎᐅᓲᖑᖕᒪᑕ.  ᖃᐅᔨᒪᔨᑕᕆᖃᑦᑕᖅᓯᒪᔭᒃᑲ ᐊᒻᒪ ᖃᐅᔨᒪᔭᖏᑦ ᐊᒃᓱᐊᓗᒃ 

ᐃᑲᔫᑕᐅᓯᒪᓪᓗᑎᒃ ᐱᔭᒃᓴᖅᑖᕆᓯᒪᔭᒃᑲ ᐱᓕᕆᐊᕆᓇᓱᒃᖢᒋᑦ. 

ᓯᑎᐱᕆ 2019−ᒥ ᐃᒻᒥᒧᑦ ᐊᒡᕕᐊᕈᑎᖃᕐᓂᕐᒧᑦ ᑲᒥᓴᓇᐅᑉ ᐊᕐᕌᒍᑕᒫᖅᓯᐅᒻᒥᓂᒃ 

ᑲᑎᒪᕐᔪᐊᕐᓂᖃᓚᐅᖅᑐᑦ ᕆᔾᔭᐃᓇ ᓴᔅᑳᑦᓱᕚᓐᒥ.  ᑕᕝᕗᖓ ᑲᑎᒪᓂᕐᒧᑦ ᐅᐸᒍᑎᓚᐅᖅᓯᒪᔪᖓ 

ᐊᒻᒪ ᐅᖃᐅᓯᖃᓚᐅᖅᖢᑕ ᐊᒥᓱᐊᓗᖕᓂᒃ ᐊᐳᖅᑕᐅᑎᒋᖃᑦᑕᖅᑕᑦᑎᓐᓂᒃ, ᐃᓱᒪᓯᐅᕐᕕᒋᓪᓗᒋᑦ 

ᐊᒻᒪ ᖃᐅᔨᒪᓕᖅᑕᒃᑲ ᐊᕗᖓᐅᔨᒃᑲᓐᓂᖅᖢᑎᒃ. 

 

 

 

 



ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 2019-2020 

 

ᒪᒃᐱᖅᑐᒐᖅ 14 14−ᖑᑎᓪᓗᒋᑦ 

 

ᓄᓐᖒᑏᑦ 

ᐊᒃᓱᐊᓗᒃ ᖁᕕᐊᓇᖅᓯᒪᔪᖅ ᐃᖅᑲᓇᐃᔭᖃᑎᖃᖅᖢᓂ ᒪᓕᒐᓕᐅᕐᕕᖕᒧᑦ ᓂᕈᐊᖅᑕᐅᓯᒪᔪᑦ 

ᒪᓕᒐᓕᐅᖅᑎᓂᒃ, ᒐᕙᒪᒃᑯᓐᓂ ᐊᖓᔪᖅᑲᐅᑎᓂᒃ, ᒥᓂᔅᑕᐃᑦ ᑐᖏᓕᖏᓐᓂᒃ ᐊᒻᒪ 

ᒪᓕᒐᓕᐅᕐᕕᖕᒧᑦ ᐊᒃᑐᐃᓂᖃᓐᖏᑦᑐᑦ ᐃᒻᒥᒃᑰᖅᑐᑦ ᑲᒪᔨᓂᒃ.  ᐊᒃᓱᐊᓗᒃ ᐅᐱᑦᑐᖓ ᑖᒃᑯᐊ 

ᖁᕝᕙᓯᖕᓂᖅᐹᓂᒃ ᒪᓕᒐᓱᖕᒪᑕ ᑕᐃᒫᒃ ᓄᓇᕗᒻᒥᐅᓄᑦ ᐃᓄᖕᓄᑦ ᓂᕆᐅᒋᔭᐅᕕᖃᕋᒥᒃ.  

ᑲᔪᖏᖅᓴᐃᒃᑲᓐᓂᑐᐃᓐᓇᖅᐳᖓ ᒪᓕᒐᓕᐅᖅᑎᓂᒃ ᐊᐱᕆᖃᑦᑕᕐᓗᑎᒃ 

ᑕᐃᒪᐃᑦᑕᕆᐊᖃᓕᕌᖓᒥᒃ, ᓇᓗᓕᐅᖅᑲᓕᕌᖓᒥᒡᓗ ᑕᒪᒃᑯᐊ ᐋᖅᑭᒍᓐᓇᕐᓂᐊᕋᑦᑎᒍᒃ. 

ᓱᓕᑦᑎᐊᕐᓗᖓ ᐋᓐᓂᐊᖃᓐᖏᑦᑎᐊᖁᕙᒃᑲ ᐊᑦᑕᓇᖅᑐᒧᐊᖅᑕᐃᓕᖁᓪᓗᒋᓪᓗ ᓄᓇᕗᒻᒥᐅᓕᒫᑦ 

ᑕᒪᑐᒪᓂ ᐱᔭᕐᓂᓐᖏᑦᑐᖅᓯᐅᖅᑎᓪᓗᑕ ᓄᕙᒡᔪᐊᕐᓇᖅ ᐱᔾᔪᑎᒋᓪᓗᒍ. 

ᑎᑎᕋᖅᑐᖅ 

 

       ᑳᑐᕆᒃ ᐲᑐᓴᓐ, Q.C. 

       ᓱᓕᑦᑎᐊᕐᓂᕐᒧᑦ ᑲᒥᓴᓇ 


